
0,277 Daz buoch tut uns kunt .
0,278 er uaht mit im drie stunt .
0,279 mit offenem strite .
0,280 si sluogen wnden wite .
0,281 si macheten manigen blutigen rant .
0,282 di swaben werten wol ir lant .
0,283 unz si ivlius mit minnen .
0,284 rebat ze aim teidinge .
0,285 ir lant si da gaben .
0,286 in sine genade .
0,287 sin gezelt hiz er slahen dov .
0,288 ovf ain berch der hiz swervo .
0,289 uon dem berge swervo .
0,290 sint si alle gehaizen swabe .
0,291 ain livt ze rate uollen guot .
0,292 si sint ovh redespaehe genuoc .
0,293 di sih des diche fur namen .
0,294 daz si guote reken waren .
0,295 wol uertic . unt wol wihhaft .
0,296 iedoh betwanc iulius cesar alle ir chraft .
0,297 Die swabe rieten ivlio .
0,298 er kerte ovf di baire .
0,299 da vil manich tegen inne saz .
0,300 Boimunt ir herzoge was .
0,301 sin pruoder hiez Ingram .
0,302 vil sciere besanten si ir man .
0,303 in kom an der stund .
0,304 vil manic helt ivnc .
0,305 mit halsperge unt mit prunne .
0,306 si werten sih mit grimme .
0,307 si uahten mit im ain uolcwic .
0,308 neweder e noh sit .
0,309 gelac nie so manic helt guot .
0,310 oder uns liegent diu haidenisken buoch .
0,311 div sagent uns ze maere .
0,312 wi guote cnehte baier waren .
0,313 da liset man inne “noricus ensis .”
0,314 daz kut ain swert baierisc .

0,315 div swert man dike durch den helm sluoc .
0,316 dem livte was sin elle vil guot .
0,317 Div geslaehte der baierae .
0,318 her komen von armenie .
0,319 da noe uz der arke gie .
0,320 vnt daz olzwi von der tuben enphie .
0,321 ir zaichen noh div arca hat .
0,322 ovf den bergen di da haizent ararat .
0,323 den sig den Ivluis an den baieren gewan .
0,324 den mus er mit plute sere geltan .
0,325 Der sahsen grimmigez muot .
0,326 tet im do laides genuoc .
0,327 di liset man . daz si waren
0,328 des wnderlichen Alexanders man .
0,329 der da ze babilonie ende genam .
0,330 dov teilt im sin scaz vier sine man .
0,331 di wolten wesen kunige .
0,332 di andern furen witen irre after lante .
0,333 unz ir ain teil mit scefmenige .
0,334 komen ovf bi der elbe .
0,335 dar dvo der site was .
0,336 daz man div micheln mezzer hiz sahs .
0,337 der di rechen manegez truogen .
0,338 da mit si di duringe sluogen .
0,339 mit untriwe komen si in aine sprache- .
0,340 di sahsen den fride brachen .
0,341 uon den mezzern waessen .
0,342 sint si noch gahaizen sahsen .
0,343 Cesar begunde dov nahen .
0,344 zu sinen alten magen .
0,345 ze franken den vil edelen .
0,346 ir biderben uordern
0,347 kom . uon troie der alten .
0,348 di di chrichen zerualten .
0,349 Ob ir iz gelovben wellent .
0,350 daz ih iv wil rehte zellen .
0,351 wi des herzogen vlixes gesinde .
0,352 ain cyklops uraz in sycilie .
0,353 daz vlixes mit eim spize wol rah .
0,354 da er slafende im sin ovgen uz stach .
0,355 sin gesclaehte dannoh .
0,356 was in dem walde also hoh .
0,357 sam di tampovme .
0,358 an dem hirne habeten si uorne ovgen .
0,359 nu hat si got uon uns uertriben hinnen .
0,360 in daz gewaelde enehalb indie .
0,361 Troiani uovren in dirre werlte .
0,362 vil witen irre affeter lande .

0,363 unz Elenus ain uerherter man .
0,364 des kuonen hectoris witewen genam .
0,365 mit der er ze crichen .
0,366 besaz siner viande riche .
0,367 Anthenor uovr dannen .
0,368 dov troia was zergangen .
0,369 er stiphte mantowe .
0,370 unt ain ander haizet bastowe .
0,371 Eneas eruaht romiskiv lant .
0,372 da er aine su mit drizec wizen ivngen uant .
0,373 Franko gesaz mit den sinen .
0,374 niden bi dem rine .
0,375 den rin het er uvr daz mer .
0,376 da wovhsen ellev frenkisken her .
0,377 di wrden cesari undertan .
0,378 iedoh was iz im harte sorcsam .
0,379 Iulius worhte do bi dem rine .
0,380 di sedelhoue sine .
0,381 Dize ain stat guot .
0,382 bazparte der ze hute .
0,383 andernache ain stat guot .
0,384 Enginlhaim der ze huote .
0,385 Magenze ain stat guot .
0,386 Oppenhaim ir ze hute .
0,387 dov worhte der helt snel .
0,388 ingegen magenze ain castel .
0,389 ain bruke worht er da uber n rin .
0,390 wi maht div burch baz geziret sin .
0,391 div uersanc sit in des rines grunde .
0,392 daz chom uon den sunden .
0,393 daz magenzare . nie nehaim ir herren .
0,394 mit trivven mite waren .
0,395 Dannoh stunt trieren .
0,396 mit micheln eren .
0,397 si stunt an einim ende .
0,398 in franken lande .
0,399 in bellica gallia .
0,400 vil kuone waren si da .
0,401 si wertent wol ir lant .
0,402 unz Iulius der wigant .
0,403 mit listen in di burch an gewan .
0,404 daz machet der uovrste labian .
0,405 Nv wil ih iv sagen wi ez kom .
0,406 daz iulius trire gewan .
0,407 si werten sih da uor daz ist war .
0,408 mer denne uier iar .
0,409 in der burch waren do zwene .
0,410 gewaltige herren .

0,411 der eine hiz Dulzmar .
0,412 der ander SignatoR .
0,413 di begunden sih zwain .
0,414 under in ze striten .
0,415 umbe di grozen herscaft .
0,416 div ze trire was in der stat .
0,417 SignatoR wart Cesaris man .
0,418 unt sin bruder labian .
0,419 uon raeten iz bechom .
0,420 daz dulzmar wart erslagen .
0,421 vnt daz Iulius triere uberwant .
0,422 er uant dar inne manigen turlichen wigant .
0,423 Di wile di herren .
0,424 mit triwen samt waren .
0,425 wi dike si rieten
0,426 daz si wider den kaiser riten .
0,427 mit grimmen uolcwige .
0,428 dov bestunt si der zwiuel .
0,429 vil michil uolc ze scanden gat .
0,430 da si der zwiuel bestat .
0,431 di da wol sint ainmuote .
0,432 di werdent dike stete .
0,433 durch zwiuel der herren .
0,434 so nam in iulius alle ir ere .
0,435 Alse Iulius in triren kom .
0,436 si wanten si hetten alle den ir lip uerlorn .
0,437 cesar was edele . vnt kune .
0,438 div burch duht in ueste . vnt scone .
0,439 uon div liez er di herren
0,440 in den selben eren .
0,441 da er si da uor inne uant .
0,442 di burch beualh er in ir aller gewalt .
0,443 den oberisten herren .
0,444 den leh er guote lehen .
0,445 den kunisten gab er daz golt .
0,446 di waren im alle willich unt holt .
0,447 di allerermisten diet .
0,448 di liez er an gebe niht .
0,449 daz lert in sin diemvot .
0,450 cesar was milt unt gut .
0,451 vil michel was sin sin .
0,452 alse lange wonete er under in .
0,453 unz im alle dutiske herren .
0,454 willic waren zu sinen eren .
0,455 Dov Iulius wider ze rome begunde nahen .
0,456 si ne wolten sin niht enphahen .
0,457 si sprahen daz er durich sinen unmzen zorn .
0,458 ir heres hete uil uerlorn .

0,459 unt daz er ze dutisken landen .
0,460 an ir urlovp ze lange waere bestanden .
0,461 mit ungemute er wider wancte .
0,462 ze dutiskem lande .
0,463 er sante nah allen den herren .
0,464 di in tutiskem riche waren .
0,465 er chlagete in allen sine not .
0,466 er bot in sin golt rot .
0,467 er sprach swaz er in ze laide hete getan .
0,468 er wolte si s wol ergezzaen .
0,469 Dov si uernamen sinen willen .
0,470 dov besameten si sih mit grimme .
0,471 uzer gallia unt uzer germania .
0,472 komen scar manige .
0,473 mit scinden helmen .
0,474 mit uesten halsperge .
0,475 si laiten manigen sconen sciltes rant .
0,476 als ain fluot uovren si ze rome in daz lant .
0,477 do iz romaere gesahen .
0,478 wi harte si erchomen .
0,479 dvo eruorht im vil manic man .
0,480 duo ivlius mit tutisker ritersephte so herlichen kom .
0,481 vnt si sahen scinen .
0,482 di braiten scar sine .
0,483 fan unte borten .
0,484 ir lebenes si harte uorhten .
0,485 Rigidus . Cato . vnt Pompeius
0,486 di ruomten alle romsken hus .
0,487 unt aller senatus .
0,488 mit sorgen fluohen si dar uz .
0,489 er uovr in nah iagende .
0,490 vil wieten slahende .
0,491 Pompeius floh an daz mer .
0,492 er gewan daz aller chreftigez her .
0,493 daz in der werlte ie dehain man .
0,494 zu siner helfe gewan .
0,495 Iulius strebet in alin negegene .
0,496 iedoh mit minre menige .
0,497 durh der dutisken trost .
0,498 wi uast er in nah zoh .
0,499 da wart daz hertiste uolcwic .
0,500 als daz buoch uor chut .
0,501 der in disem mergarten .
0,502 ie gefrumt mahte werden .
0,503 o wi wi dr sarringe chlungen .
0,504 da div march zesamene sprungen .
0,505 herhorn duzzen
0,506 pac plutes rvnnen . unt fluzen .

0,507 da belach vil manich braitu scar .
0,508 mit plute berunnen also gar .
0,509 Iulius den sig nam .
0,510 pompeius intran .
0,511 er floh in egiptelant .
0,512 dannen tet er niemer mer widerwant .
0,513 pompeius reslagen lac .
0,514 Iulius cesar in sit rach .
0,515 Dov fruoete sih der iunge man .
0,516 daz er div riche elliv under sih gewan .
0,517 er uovr dov mit michelem gewalte .
0,518 wider ze rome swi er wolte .
0,519 romare in do wol enphingen .
0,520 si begunden irrizen den herren .
0,521 daz uovnden si im allererist ze eren .
0,522 want er aine habete den gewalt .
0,523 der e was getailet so manicualt .
0,524 den site hiez der herre .
0,525 alle dutiske man leren .
0,526 In den ziten ez gesach .
0,527 dannen der wissage Daniel da uor sprach .
0,528 da der kunich Nabuchodonosor sine trovme sagete .
0,529 di er gesehen habete .
0,530 wi vier winde .
0,531 in dem mere uovren uehtende .
0,532 unt vz dem mer giengen .
0,533 uier tier wilde .
0,534 div bezaichent uier kuninc riche .
0,535 di alle dise werlt soltent begrifen .
0,536 Daz erste tier was ein liebarte .
0,537 der uier arenuetech habete .
0,538 der bezaichinet den chrichisken Alexandru- .
0,539 der mit vier herren . uovr after lande .
0,540 unz er der werlt ende rekante .
0,541 mit zwain grifen .
0,542 uovrt er sih selben zu den luften .
0,543 in einem glaseuaze .
0,544 liez er sih in daz mer fram .
0,545 nah im worfen sin ungetruwe man .
0,546 di keten also fraissa- .
0,547 si sprachen . “nu du gerne scowest wonder .
0,548 nu sizzi iemer an des meres grunde .”
0,549 Dov sah der wnderliche man .
0,550 ain tier uovr sih gan .
0,551 aines tages ze prime .
0,552 unz an den tritten tach ze none .
0,553 daz was ein groz wnder .
0,554 uil dike walzit iz in umbe .

0,555 duo gedahte der listege man .
0,556 ob er ze dem libe trost solte han .
0,557 mit sin selbes plute .
0,558 daz scarfe mer er dov gruzte .
0,559 als diu fluot des plutes enphant .
0,560 si warf in wider uz an daz lant .
0,561 er kom wider in sine riche .
0,562 vil wol enphiengen in di chrichen .
0,563 vil manich wnder relait der selbe man .
0,564 ain dritteil er der werlte under sih gewan .
0,565 Daz ander tier was ein pere wilde .
0,566 der habete driualde zende
0,567 der bezaichenet driv kuonincriche .
0,568 div wider aim solten grifen .
0,569 der pere was also fraissam .
0,570 uon menskensinne . ne maht er niemer werden zam .
0,571 Daz dritte ain fraislich eber was .
0,572 den tiverliehen Iuliu- bezaichenet daz .
0,573 der selbe eber zehen horn truc .
0,574 da mit er sine uiande alle nider sluoc .
0,575 Iulius bedwanch elliv div lant .
0,576 si dienten elliv siner hant
0,577 wol bezaichenet uns daz wilde svvin .
0,578 daz daz riche ze rome sol iemer fri sin .
0,579 Daz uieder tier was ain lewin .
0,580 iz hete mennisclichen sin .
0,581 iz hete mennisken ovgen . unt munt .
0,582 suolhes tieres ne wart uns e nie niht kunt .
0,583 im wohs ain horn ingegen dem himele .
0,584 di sternen uaheten im ingegene .
0,585 daz bezeichinet auer den antichrist .
0,586 der noh in die werlt kunftich ist .
0,587 den got mit siner gewelte .
0,588 hin ze der helle sol senden .
0,589 der trovm also regienc .
0,590 als in der wisage Daniel sciet .
0,591 Iulius di trisrkamere ovf prach .
0,592 er uant dar inne michelen scaz .
0,593 er gebete dutisken holden .
0,594 mit silber unt mit golde .
0,595 uon div warin iemermer dutisken man .
0,596 ze rome liep unt uorhtsam .
0,597 div riche er mit michelem gewalte habete .
0,598 di wile daz er lebete .
0,599 daz buch saget uns uovr war .
0,600 niewan fiunf iar .
0,601 romare in ungetruliche sluogen .
0,602 sin gebaine si ovf di irmensul begruben .

0,603 de augusto cesare Alse Iulius wart erslagen .
0,604 Augustus daz riche nah im gewan .
0,605 uon siner swerster was er geborn .
0,606 dov er zi rihter wart erkorn .
0,607 swi er got niene uorhte .
0,608 iedoh er fride worhte .
0,609 in allem riche .
0,610 gewonnen sie nie nehainen saemilichen .
0,611 an den stunden .
0,612 swelhe in dem riche waren geuangen . ode gebunden .
0,613 ode in dehainem karkaere gestozen .
0,614 di hiz der kunic uz lazen .
0,615 der kuninc uil here .
0,616 er gebot ienoh mere .
0,617 er hiz scriben allen disen umberinch .
0,618 baidiv muter unt kint .
0,619 bediu wip unt man .
0,620 iegilihez muose uarn .
0,621 swann ez geborn was .
0,622 daz liet kundet uns daz .
0,623 alle di ir herren waren entrwenen .
0,624 den en wolt er des rihes niht gunnen .
0,625 aines tages hiz er dier fremeden slahen .
0,626 so wir daz buch horen sagen .
0,627 mer denne drizec tusent libe .
0,628 manne vnt wibe .
0,629 Cesar Augustus .
0,630 dov gewarf er alsus .
0,631 er hiz im wrken auer sa .
0,632 ain waga div hiz didragma .
0,633 er gebot in bi dem halse .
0,634 si gebin si ze cinse
0,635 arm unt riche .
0,636 di da waren in sinem riche .
0,637 div fier phenninge wac .
0,638 der cins stunt unz an den tach .
0,639 daz der ware hailant .
0,640 uon himele wart gesant .
0,641 uns allen ze troste .
0,642 der uns uon dem cinse reloste .
0,643 Agrippa wart dov gesant .
0,644 daz er ze rine berihte daz lant .
0,645 aine burch worhte dov der herre .
0,646 romaeren ze eren .
0,647 den namen gab er ir sa .
0,648 er hiz si Agrippina .
0,649 colonia ist si nu genant .
0,650 si zieret elliv friankinskiv lant .

0,651 mezze stiphte ain sin man .
0,652 metius geheizean .
0,653 triere was ain burch alt .
0,654 die zierte romaere gewalt .
0,655 dannen si den win uerre .
0,656 santen under der erde .
0,657 in stainen rinnen .
0,658 den herren al ze minnen .
0,659 di ze cholne waren sedelhaft .
0,660 michel was der romaere chraft .
0,661 Augustus der vil maere man .
0,662 Augusta hat noh uon im namen .
0,663 uil gewaltecliche beriht er rome .
0,664 ia truc er di corone .
0,665 daz saget daz buoch uvor war .
0,666 sehs und fuinficic iar .
0,667 dri manode dar ubere .
0,668 romaere woruen ubele .
0,669 si uerrieten im daz leben .
0,670 mit aiter frumten si im uergeben .
0,671 Daz buch kundet uns sus .
0,672 daz riche besaz dvo Tyberius .
0,673 der gewan romaeren . michel ere .
0,674 di wisen redent er behilte . di sele .
0,675 Er uazte sih uber mere .
0,676 er uovr ze hierusalem mit here .
0,677 ain lant haizet tyberiadis .
0,678 des sult ir sin gewis .
0,679 daz eruaht er da .
0,680 er ressluog den chunic uon psida .
0,681 z war sagen ih ez iv .
0,682 daz riche tailt er in uieriv .
0,683 dov er di heiden alle beduvanch .
0,684 dov uovr er in dutisken lant .
0,685 er kom zu eninem wazer haizet tovwenowe .
0,686 da greif er wol ze bovwe .
0,687 ain stat worht er da .
0,688 geheizen tyburnia .
0,689 nu haizet si auer ratispona .
0,690 Von gote ez bechom .
0,691 der chunic sichen began .
0,692 den sihtum wil ih iv sagen .
0,693 wrme also freissam .
0,694 in sinem hobete wohsen .
0,695 der im niemen mohte gebuozen .
0,696 nehain erzenie was frum .
0,697 im ne kunde niemen niht getuon .
0,698 daz im fruom ware .

0,699 dov saget man im ze ware . ze maere .
0,700 wi ze ierusalem waere .
0,701 der allerwist man .
0,702 der ie in dise werlt kom .
0,703 sin tugende manege .
0,704 sagete man dem chunige .
0,705 wi er di toten hiez ovf stan .
0,706 di miselsuht ab gan .
0,707 und chome er im enzit .
0,708 er gaebe im wider den lip .
0,709 mit ainem worte .
0,710 der chunic reurovte sih harte .
0,711 er hiz im den arzit gewinnen
0,712 mit scazze oder mit gedinge .
0,713 mit lande oder mit aigin .
0,714 unt maeht er in gehailen .
0,715 er habete sin minne . iemer mere .
0,716 dar zu sprach er lond es im wol gerne .
0,717 Der bote huop sih an di uart .
0,718 als im uone houe geboten . wart .
0,719 er hiz Volusianus .
0,720 daz buoch nennet in sus .
0,721 dov er in di burch ze hierusalem .
0,722 begunde riten unte gen .
0,723 dov frac er di gesinden .
0,724 wa er Jesum mahte uinden .
0,725 den vil guten arzat .
0,726 od er waere in der stat .
0,727 ob er dannoh lebete .
0,728 oder wi er sih gehabete .
0,729 Ein frovwe was in den ziten da .
0,730 gehaizen Ueronica .
0,731 di got durh sine guote
0,732 renerte uon dem grimmigen plute .
0,733 dannen hete si gesihet ze ware .
0,734 zwaier minner denne drizec iare .
0,735 als div frowe uernam .
0,736 daz er uon got . uragen began .
0,737 si erwande vil sere .
0,738 si sprah “nu sage mir vil lieber herre .
0,739 ob du Jesum rekennest .
0,740 daz dv in so rehte nennest .”
0,741 er sprach “frovwe der kaiser Tyberius .
0,742 der gebot mir bi dem halse alsus .
0,743 daz ich e nimer rewonde .
0,744 unz ih den arzat . wuonde .
0,745 mag er in uon sin suhten gehailen .
0,746 ia wil er im sin riche mit tailen .”

0,747 Div guote ueronica .
0,748 antworte im sa .
0,749 “ez ist ze ware .
0,750 in dem dritten iare .
0,751 daz in die ivden uiengen .
0,752 an sculde in hiengen .
0,753 an dem triten tage .
0,754 dov restunt er uon dem grabe .
0,755 ze unser gesihte uovr er ze himele .
0,756 ain vil herez pilede .
0,757 han ih uon sinen genaden .
0,758 daz manet mih sines lichnamen .
0,759 daz en laz ih hinnen uovr nehain tag .
0,760 als lange ih nuo leben mac .
0,761 ih ne welle sine marter dar an scowen .”
0,762 der bote bat dov di frovwen .
0,763 daz si in daz pilede lieze sehen .
0,764 si rov daz si im sin hete uergehen .
0,765 Der bote was biderbe . unt wise .
0,766 di frovwen bat er lise .
0,767 durh des selben gotes ere .
0,768 daz si daz pilde sante sinem herren .
0,769 daz er selbe muse sehen .
0,770 “maeht im dehain gnade gescehen .
0,771 des hast du iemer mere .
0,772 beide geuovre vnt ere .”
0,773 Div frowe hiz daz pilde uovr tragen .
0,774 nimen kan iv gesagen .
0,775 welh welh wonder div frovwe tet .
0,776 mit uenien unt mit gebet .
0,777 mit herzen iovh mit munde .
0,778 si sprach “du mih an de- libe hi tate gesunde .
0,779 nu gnade mir dort an der sele .
0,780 du bist aller engel herre .”
0,781 Der bote bat ie mer unt mere .
0,782 daz si daz pilde sante sinen herren .
0,783 div frowe sprach ze note .
0,784 daz si iz niemer gelobete .
0,785 si muose selbe da mit uaren .
0,786 daz si z mit eren muose bewaren .
0,787 O wi uvi fro der bote was .
0,788 daz div frovwe gelovbte daz .
0,789 Pilatu- den grauen .
0,790 hiz er sciere uahen .
0,791 er hiz in pinden .
0,792 di uovze unt di hende .
0,793 er hiz in an ein scef werfen .
0,794 niemen getorst im gehelfen .

0,795 er uovrt in sinem herren .
0,796 er braht im groz ere .
0,797 Als in der chasir an sah .
0,798 unzornliche er sprach .
0,799 “mih wndert harte .
0,800 diner langen uerte .
0,801 nu waist u wol daz ih niene mac
0,802 ih warte dir also manigen tac .
0,803 daz mih sin wol muz erlangen .
0,804 mit grozen suhten bin ih beuangen .”
0,805 Der bot sprach “daz ih herre so lange uz was .
0,806 niene zovrne du daz .
0,807 di ivden hant den arzat erhangen .
0,808 vnt ist dir laider ubele regangen .
0,809 si redent daz er an dem dritten tage .
0,810 stunde lebendic uon dem grabe .
0,811 vnt redent alle . er uovre offenliche hin ze himele .
0,812 diz lussam pilde .
0,813 hat dir dise frovwe ze minnen braht .
0,814 ih getroue wol din werde guot rat .
0,815 dih manet diz guote wip .
0,816 daz du allen dinen lip .
0,817 uil wirdecliche bestriches .
0,818 da muozen dir entwichen .
0,819 dine suhte also mancualt .
0,820 der herre hebete michelin gewalt .”
0,821 Dov hiz der kunic lobesam .
0,822 daz pilde uovr sih ovf haben .
0,823 er scowet ez hin unt her .
0,824 vil innichliche sprach er .
0,825 “daz was ze ware .
0,826 ain uil rehter hailare .”
0,827 uil scone er in engegene neic .
0,828 daz hovbet er dar an straich .
0,829 er kust ez mit dem munde .
0,830 der chuni-c wart gesunde .
0,831 uon allen sinen noten .
0,832 di wurrme uielen tote .
0,833 nider zu der erde .
0,834 ovf spra-ch dov der herre .
0,835 gesunt unt heil .
0,836 dov frovten sih algemaine .
0,837 alle romare
0,838 daz waren gvotiv maere .
0,839 Alse der chunic ersah .
0,840 daz im arges niene was .
0,841 er swor vof dem herren pilde .
0,842 er ne gelege tot da nidere .

0,843 er hieze zeuovren di stat .
0,844 da der herre gemarteret wart .
0,845 si arneten in uil tivre .
0,846 mit swerten . unt mit fiure .
0,847 “si uil unraine dit .
0,848 nu en sol ir genesen nihit .
0,849 si muzen ze dem tode .
0,850 da mit sol man in lonen .
0,851 daz si namen uns den herren .
0,852 si engeltent sin an dem libe sere .”
0,853 Dov sante er Uespasianu- .
0,854 unt sin sun Tytu- .
0,855 di uazten sih uber mere .
0,856 mit uil creftigem her .
0,857 da scein romaere gewalt .
0,858 uber alle hierusalemisken lant .
0,859 allez daz lantuolc .
0,860 in di ain stat uor in floh .
0,861 bediv kint vnt wip .
0,862 da nahet in daz zit .
0,863 daz in da uor gesaget was .
0,864 daz euangelium kundet uns daz .
0,865 do unser herre uovr in di burc ze ierusalem .
0,866 vnt zu der marter sol gen .
0,867 sinen liben holden .
0,868 di im nah wolten . uolgen .
0,869 di uil edelen frovwen .
0,870 clagten in mit triwen .
0,871 si wonden ir hende .
0,872 dov kerte sih unser herre wider umbe .
0,873 di stat er an sah .
0,874 daz wort er wainde sprach .
0,875 “O wi kint uon hierusalem .
0,876 waz ivh ze laide muoz gescehen .
0,877 wainet niht minen tot .
0,878 min vater hat iz uon himel also geordenot .
0,879 ir meget wol wainen div dinc .
0,880 div her nah kunftig sint .
0,881 iv kumt der tag .
0,882 daz nimen dem anderem gehelfen ne mag .
0,883 disiv burc wirt bestanden .
0,884 uon iweren uianden .
0,885 der underiste stein wirt der oberiost .
0,886 hi gescihet michel untrost .
0,887 ir werdet zeuovret .
0,888 allez iwer geslehte zestoret .
0,889 iwre same in israhel .
0,890 gesament sih niemer mere .

0,891 want ir des zites niht erkant .
0,892 dov iv got fride ze hus sante .
0,893 ir suochet ungenade .
0,894 div kumt ivo ze ware .
0,895 der uater wirt uon dem kinde gesceiden .
0,896 daz muozet ir albalde clagen unt wainen .”
0,897 Div gotes wort worden war .
0,898 di herren komen grimmechlichen dar .
0,899 Titus huote wol da uor .
0,900 ze dem osterem burge tor .
0,901 der hunger in der burge rihsen began .
0,902 ia sameten sih di iungen man .
0,903 swa si dehainen ruohc sagen .
0,904 da ilten si zu gehan .
0,905 di tur si nidere stiezen .
0,906 in dem hus si niht uerliezen .
0,907 des si geniezen mahten .
0,908 ir lip si da mit nerten .
0,909 Eines tages iz geshach .
0,910 ain wip in aim hus gesaz .
0,911 ir man wart ir reslagen .
0,912 uil schyre begunde si wainen unt clagen .
0,913 si want ir hente .
0,914 si sprach “war scol ih uil arme wenden .
0,915 der miner manigen sere .
0,916 laider nu ne mag ih leben mere .
0,917 hiut ist der uierde tac .
0,918 daz ih mazes nie ne phlag .
0,919 der lip hat mir geswichen .
0,920 daz wort ne mag ih niht gesprechen .
0,921 iz nahet mir zu dem tode .
0,922 di haiden uon rome .
0,923 nement mir den lip min .
0,924 o wi libez kindelin .
0,925 ia en mege wir des niht uber werden .
0,926 wir muozen doh uon den haiden resterben .
0,927 nu gefriste mih aine wile .
0,928 mit din selbes libe .
0,929 la mih ezzen .
0,930 daz dunket mih nu bezzer .
0,931 di wovtende haiden .
0,932 di retoten uns baide .”
0,933 also si daz uvort uolsprach .
0,934 daz kint si irstahc .
0,935 si soth unt brit .
0,936 als ir der tieuel daz geriet .
0,937 Uil sciere ulovc in die burc maere .
0,938 daz da bi waere .

0,939 ain richez hus .
0,940 da gienge michel roh uz .
0,941 sa ze den stunde .
0,942 dar ilten di tumpen .
0,943 di wende nider howen .
0,944 si n en mahten niht getrvwen .
0,945 dev iamerlichen maere .
0,946 di laidigen rovbere .
0,947 hiezen in ze ezzen geben .
0,948 div frovwe ilte daz kint nemen .
0,949 si trug ez dem gesinden .
0,950 si sprah “hi meget ir uinden .
0,951 ein underlich maz .
0,952 wolte got . waere iv iht deste baz .
0,953 daz was min ainigiz kindelin .
0,954 nu waiz wol min trehtin .
0,955 ich geb ez iv uil gerne .
0,956 laider nu ne han ih alles ezzenes mere .”
0,957 Sa bi dem worte .
0,958 si rekomen so harte .
0,959 daz uber alle di stat .
0,960 groz iamer warte .
0,961 ia chlaget man vnt wip .
0,962 daz unfroliche zit .
0,963 daz iz bi in solte gescehen .
0,964 dem tote baten si sih alle geben .
0,965 in ein scripgademe .
0,966 komen duo zesamene .
0,967 di allerwissisten
0,968 di si under in westen .
0,969 si namen ir mezzer .
0,970 si sprachen ez duhte si bezzer .
0,971 daz si sih selbe toten .
0,972 e si des di haiden noten .
0,973 daz si uor den abgotten .
0,974 iemer iht solten gebeten .
0,975 Iosephus hiz ain wiser man .
0,976 alse sciere er den rat uernam .
0,977 mit micheln listen .
0,978 mus er sih fristen .
0,979 er sprah “swer im selbe tovt den tot .
0,980 der ist ewicliche uerdampnet .
0,981 nu- uernemet Iudenen algemeine .
0,982 marterent uns die haiden .
0,983 ode brennent si uns hir inne .
0,984 so haben wir doh gedinge .
0,985 daz wir ze iungest ernern unser sele .
0,986 nu uernemet ovh mere .

0,987 hie zu rate allermaenniclich .
0,988 des ist not unt ist billich .
0,989 uernemet alleumbe .
0,990 wise unt tumpe .
0,991 swelh rat iv baz geualle .
0,992 des uolge wir dene alle .
0,993 der ist ovh mir liep .
0,994 welt ir ivh es uerret besprechen niht .
0,995 so lat unser genoze .
0,996 uinden mit loze .
0,997 welhe ainandere suoln reslahen .
0,998 daz vuir deste minre sunde haben .”
0,999 Dvo sazen di gnoze .
0,1000 si suhen mit loze .
0,1001 unze si alle ainander restahen .
0,1002 duo giuiel div gotesrache .
0,1003 uber alle ebreiske dit .
0,1004 da uovr waren si gote liep .
0,1005 unt waren trute .
0,1006 uon ir grozen unkuske .
0,1007 unt uon ir unzuhte .
0,1008 uerlorn si mit rehte .
0,1009 di hulde ir herren .
0,1010 zeuovret sint si iemer mere .
0,1011 Also iosephus ersach .
0,1012 daz daz michel wnder gescah .
0,1013 er ilte ovf dauidis ueste .
0,1014 da er di leiden geste .
0,1015 wolt gerne bescovwen .
0,1016 dov ersah er entriwen .
0,1017 den uermezzen Tytum .
0,1018 spehende da umbe riten .
0,1019 er sprach “ih pite dih herre .
0,1020 durh des romisken kunges ere .
0,1021 nere in den allerwisten man .
0,1022 der dem chunige wol gesagen kan .
0,1023 uon anegenge . der uuerlte .
0,1024 wi si allererst got gescufe .
0,1025 dar nah uon allen mennisken kunne .
0,1026 er hat iemer mit mir wnne .”
0,1027 Dov sprach Tytus der milte .
0,1028 “has tu da ovf iht scilte .
0,1029 la dih da mit her ze tal .
0,1030 daz her hilfet dir uberal .
0,1031 in der burc pist u mir uerre .
0,1032 hi uze hte ih dih uil gerne .”
0,1033 Iosephus zewene scilt er nam .
0,1034 under iewederen arm .

0,1035 er lie sih uon der hohe .
0,1036 sin geuerte ne was niht scone .
0,1037 wan daz ez got wolte .
0,1038 daz er dannoh genesen solte .
0,1039 er ulovc under daz her .
0,1040 Titis hiz in neren .
0,1041 sit screib er ain buch .
0,1042 daz ist nuzze unt guot .
0,1043 des megen alle di wol gehen .
0,1044 di daz buoch hant geleren .
0,1045 Vespasianus
0,1046 unt sin sun . Titus .
0,1047 di hizen alle ir man .
0,1048 mit sturme zu der burc gan .
0,1049 mit michelem grimme .
0,1050 da was niemen inne .
0,1051 di di hant ie ze were ovf gehuben .
0,1052 swi man si marteret unt sluge .
0,1053 si waren alle uerzaget .
0,1054 als in da uovr was gewissaget .
0,1055 di e waren kune .
0,1056 di worden alle blode .
0,1057 di e waren siges helde .
0,1058 di worden alle fremede .
0,1059 der shcalke werc si worhten .
0,1060 di man e uorhte .
0,1061 dov wrden di chnehte .
0,1062 di uon adele unt uon rehte .
0,1063 rewelte uovrsten solten sin .
0,1064 den zornte dvo min trehtin .
0,1065 dvo worden di gesceden .
0,1066 di der e waren haime .
0,1067 mit micheln eren .
0,1068 sazen da uor ir altheren .
0,1069 Saul . unt Ionathas .
0,1070 o wi welh herscaft bi in was .
0,1071 da saz bi Dauid unt . Salomon .
0,1072 des suoln wir iemer got loben .
0,1073 uon ir wisheit .
0,1074 frovwet sih noh div cristenheit .
0,1075 da saz der herre Mathatias .
0,1076 unt sin sun Iudas .
0,1077 herodes lebete mit grimme .
0,1078 der ne hete ze gote nehain minne .
0,1079 sin ere muosen zergen .
0,1080 ia stunt div stat ze hierusalem .
0,1081 mit michelen eren .
0,1082 unz si marterten unsern herren

0,1083 do ne maht ir herscefte niemer sin .
0,1084 des wart des tages wol anscin .
0,1085 Di buorc di herren gewonnen
0,1086 si hiezen ze den selben stunden .
0,1087 in allen uier enden .
0,1088 daz fiur dar an zunden .
0,1089 si branten wip unt kint .
0,1090 daz waren iamerlichiv dinc .
0,1091 di gruntueste hiezen si uz der erde graben .
0,1092 so wir daz buoch horen sagen .
0,1093 romaere gewalt dar scein .
0,1094 der allerunderist stain .
0,1095 gelac ze alleroberost .
0,1096 noh was daz der maist untrost .
0,1097 an keten . unt an snuoren .
0,1098 hiez man si uaile faveren .
0,1099 driezic umb ainen phennic geben .
0,1100 wi maht in iemer wirs gescehen .
0,1101 in ze laster unt ze scanden .
0,1102 si sint in fremeden landen .
0,1103 unz an den iungistn- tac .
0,1104 daz in niemen gehelfen ne mac .
0,1105 Dov frovten sih di herren .
0,1106 der manicalten eren .
0,1107 div in scehen was .
0,1108 der chunic selbe lobete daz .
0,1109 si kerten wider ze rome .
0,1110 ir antuanc wart scone .
0,1111 Tyberius rihte daz riche uovr war .
0,1112 dru unt drizich iar .
0,1113 unt aines manedes mere /
0,1114 do uergaben si ovh dem heren .
0,1115 Nv saget uns daz buch sus .
0,1116 daz riche besaz dvo Gaius .
0,1117 bi sinen zeiten ain michel not gescah .
0,1118 ain helleuivr da ze rome uz prach .
0,1119 neweder wazzer noh win .
0,1120 ne maht da nehain frum sin .
0,1121 si ne mahten iz nie uertretten .
0,1122 ze rome in der stet .
0,1123 wart michel wovft . unt not .
0,1124 uor stanke lac ir uil tot .
0,1125 si ne mahten sin nehein uzchumft haben
0,1126 si uersvohten manige wissagen .
0,1127 Ze iungest si ir opher vof huoben .
0,1128 ze ainnem bettehus . si iz truogen .
0,1129 si betten vil / tiure .
0,1130 daz er si reloste uon dem fiure .

0,1131 der got hiz Iuppiter .
0,1132 alles weters gewalt het er .
0,1133 si gihiezen im ze eren .
0,1134 sin lop iemer ze meren .
0,1135 Ivppiter antworte in dov .
0,1136 des worden romaere uil fro .
0,8096 Nach dem iungisten segene .
0,8097 dov ilten di gotestegene .
0,8098 wider an daz gerihte .
0,8099 do reuovlten si di phahte .
0,8100 der kunic rihte sinen ovf .
0,8101 so stat iz gescriben noch .
0,8102 umbe herzogen unt umbe grauen .
0,8103 unt alle di under in waeren .
0,8104 umbe alle riteres namen .
0,8105 wi ir leben solte sin getan .
0,8106 daz swert si umbe gurten .
0,8107 daz chruce dar an uovrten .
0,8108 besigelt an dem swerte .
0,8109 wider des tieueles geuerte .
0,8110 di christenhait ze bescirmen und ze beuogeten .
0,8111 uil manige sinen wistuom dov lobeten
0,8112 er gobot umbe bovlute und umbe chovfman .
0,8113 daz si fride solten han .
0,8114 und swer in ir guot naeme .
0,8115 daz der des chuniges uiant waere .
0,8116 Dov chom iz an den sunnentach .
0,8117 der babes des ambetes phlach .
0,8118 der gottes ewarte .
0,8119 den chunich er dov garte .
0,8120 er segent im sine regalia .
0,8121 ovf sazt er im sa .
0,8122 ain turliche crone .
0,8123 elliv div stat ze rome .
0,8124 ilte im zu gahen .
0,8125 dov si iz ersahen
0,8126 daz iz so wovnneclich was .
0,8127 iz geuiel in ie baz und baz .
0,8128 do er in ze chaiser gewihte .
0,8129 gelovben und bihte .
0,8130 er in allen uor sprach .
0,8131 ie waene ze rome ie so michel frovde gesach .
0,8132 der babes gie ze dem fronen tiske .
0,8133 do sanch er gewisse
0,8134 uon der gotes urstende .
0,8135 an des segenes ende .
0,8136 der chaiser ovf ain hohe trat .
0,8137 ainer stille er bat .

0,8138 Er sprach “o wol ir romani .
0,8139 nu uerstet iv wol da bi .
0,8140 got ruochte sich z erbarmen
0,8141 uber unsich mennisce arme .
0,8142 er sant uns sin selbes sun .
0,8143 z erlosen uns uon den sunden .
0,8144 e betten wir algemaine
0,8145 an holz und an staine .
0,8146 daz was des tieueles getroch .
0,8147 nu tut ir z durch den warn got .
0,8148 lat ivch riwen .
0,8149 daz wir haben getan .
0,8150 werden dem gote gehorsam der uns uon niht gescafen hat .
0,8151 in sinen genaden allez unser leben stat .
0,8152 er hiez uon niht werden .
0,8153 himel und erden .
0,8154 er haizet unser rehter uater . wir haizen siniv kint .
0,8155 alle di im gehorsam sint .
0,8156 di besizzent sin riche .
0,8157 nu suln wir wider grifen .
0,8158 dinen unserem rehten scepfaere .
0,8159 lat iv wesen unmaere .
0,8160 div uil unrainen getroch .
0,8161 div unser uater hant gemacht .
0,8162 swer di in daz fivr wirfet .
0,8163 unt in dar uz niene hilfet .
0,8164 si muozen ze puluere brinnen .
0,8165 waz maht ir an dem gewinnen .
0,8166 swaz menskenhant chan gemachen .
0,8167 daz mag ovch menniskenhant zebrechen .
0,8168 si hant ovgen unt gesehent niht .
0,8169 si n erchennent di uinster noch daz liht .
0,8170 si hant oren .
0,8171 und en megen der mite niht gehoren .
0,8172 si hant nase ane smach .
0,8173 si ne wizzen tac noch naht .
0,8174 si ne megen ze hainer stunde .
0,8175 gesprechen mit dem munde .
0,8176 sich en ube der tieuel dar inne .
0,8177 si hant kelen ane stimme .
0,8178 uovze noch di hende .
0,8179 mugen si niender gewenden .
0,8180 si hant uovze ane ganch .
0,8181 si ne habent gesin noch gedanch .
0,8182 si sint gar unraine .
0,8183 ich pit iv algemaine .
0,8184 rechennet ainen waren got .
0,8185 den Siluester habe gebredigot .

0,8186 gehabet iuch ze dem hailigem christe .
0,8187 er ist ain gruntueste .
0,8188 aller guten dinge .
0,8189 habet ir zu im minne .
0,8190 er ist anegenge unt ende .”
0,8191 si huoben ovf die hende .
0,8192 si lobeten min trehtin .
0,8193 der micheln genaden sin .
0,8194 di er zu in hete getan .
0,8195 so wir div bvoch horen sagen .
0,8196 ir wart getovft an der stunt .
0,8197 mer denne siben tuosunt
0,8198 an wip . und ane kint .
0,8199 daz waren lobeliche dinch .
0,8200 Helena do si uernam .
0,8201 wie z umbe den sun was getan .
0,8202 daz er di christenhait hete enphangen .
0,8203 si en twalte niht langer .
0,8204 si hiez scriben briue .
0,8205 si enbot ir sune sciere .
0,8206 dem tivrlichen constantino .
0,8207 semper augusto .
0,8208 muterliche minne .
0,8209 zuuersiht unde gedinge .
0,8210 und alle chunichlich ere .
0,8211 enbot si dem tivrlichen herren .
0,8212 “O wi lieber sun min .
0,8213 nu ist ubel an dir scin .
0,8214 daz ich dich zoch ze eren .
0,8215 romaren . ze aim herren .
0,8216 sol ich dich han uerlorn .
0,8217 wi has tu min ere so uerkorn .
0,8218 din uater constantius .
0,8219 rihte elliu romisken hus .
0,8220 iz was uon im ungehoret .
0,8221 daz er sich iemer hete gekeret
0,8222 an sogetane trugehait .
0,8223 waz woltest du der christenhait .
0,8224 den di christen an bettent .
0,8225 der ist ze hierusalem uor der stete .
0,8226 uil lange nu eruovlet .
0,8227 swer an den gelovbet .
0,8228 der ist uor gote uertailet .
0,8229 waenest du daz er dich habe gehailet .
0,8230 er ne hat sin niht getan .
0,8231 dov solt iz anders uerstan .
0,8232 iz ist uon diner micheln gute . gescehen .
0,8233 du solt wider an unser gote iehen .

0,8234 tiene dem mit triwen .
0,8235 lieber sun la dich daz riwen .
0,8236 daz du z an hast uergangen
0,8237 min herze ist beuangen .
0,8238 mit laide und mit sere .
0,8239 fro ne wirde ich niemer mere .
0,8240 du ne wellest dich uon der trugehait keren .”
0,8241 so enbot si dem tiurlichen herren .
0,8242 Constantinus der riche .
0,8243 der enphie di botscaft tovgenliche .
0,8244 daz romaere . iht innen wuorden .
0,8245 waz der haiden boten da wovruen
0,8246 noch sin lieber maister
0,8247 uil listecliche warf er .
0,8248 sine boten er sante .
0,8249 ze bitinnisken landen .
0,8250 da was div chunigin Elena .
0,8251 di boten uovnden si da .
0,8252 er enbot der frovwen .
0,8253 sunliche triwe .
0,8254 ir gezaeme so groz ere .
0,8255 so in dirre werlte niemen mere .
0,8256 aller romisk gewalt
0,8257 stunt in ir hant .
0,8258 swaz ir wille waere .
0,8259 wi wol im des gezaeme .
0,8260 “O wi liebiv muter min
0,8261 nu la dir niht lait sin .
0,8262 daz ich dir clagen wil .
0,8263 miner note was so uil .
0,8264 daz dir daz niemen gesagen ne mac .
0,8265 unz mir chom der tach .
0,8266 daz min got so uil ruochte .
0,8267 daz mich sine boten suochten .
0,8268 und ich eruollet ir gebot .
0,8269 da wart ovch ich erledegot .
0,8270 ich enphie di hailigen christenhait .
0,8271 ich waiz wol di warhait .
0,8272 an den ich mich han gewendet .
0,8273 daz in sin uater hat gesendet .
0,8274 ze troste und ze haile .
0,8275 allen den gemaine .
0,8276 di gelovben zu im wellent han .
0,8277 den ne mach an nihte missegan .
0,8278 di besizzent den lihten tach .
0,8279 er ist aller engel craft .
0,8280 er ist aller rehten liht .
0,8281 div sunne diu scinet niht .

0,8282 wan als er gebivtet . und wil .
0,8283 siner genaden ist so uil
0,8284 daz dir z mennisken zunge .
0,8285 niemer mach gekunden .
0,8286 noch mennisken ovgen .
0,8287 niemer gescovwen .
0,8288 noch mennisken oren .
0,8289 niemer suln gehoren .
0,8290 noch minnisken herze redenken ne mach .
0,8291 dar er uns gelaitet hat .
0,8292 nu gewin du sine hulde .
0,8293 daz wil ich an dich gedingen .
0,8294 des uerliche dir min trehtin .
0,8295 swi du mir denne gebiutest so wil ich sin .”
0,8296 Alse Elena di briue gelas .
0,8297 wie tiurich ir herze was .
0,8298 si hiez scriben brieue .
0,8299 si enbot ir sune sciere .
0,8300 daz si di stat ze rome .
0,8301 im ze laide wolte storn .
0,8302 und elliu romischen riehe .
0,8303 er muose selbe scantliche .
0,8304 leben iemer mere .
0,8305 er ne wolte sich uon der trugehait keren .
0,8306 Constantinus der gute .
0,8307 niht langer er z uerheln ne mahte .
0,8308 er nebot iz sinem maister .
0,8309 dem gutem sancte siluester .
0,8310 alse der hailige man .
0,8311 di botscaft uernam .
0,8312 er antwurte im sus .
0,8313 “Te deum laudamus .
0,8314 lop dich herre trehtin
0,8315 der uil miheln genaden din .
0,8316 want du allen dinen gehieze .
0,8317 di sich iemer an dich uerliezen .
0,8318 und ethesal wolten
0,8319 in dinem namen dulten .
0,8320 daz si iemer gewisliche .
0,8321 boveten din riche .”
0,8322 Der babes sprach zu dem poten dov .
0,8323 “nu sage du dem chunige constantino .
0,8324 er mach wol fro sin
0,8325 ia wil selbe min trehtin .
0,8326 sin namen an im geeren .
0,8327 di christenhait gemeren .
0,8328 ain sent movzen wir loben .
0,8329 lazen wir zesamen komen

0,8330 wise . und alte .
0,8331 di iuden und haiden walten
0,8332 dar engegen uovren wir div kint .
0,8333 div in gaistlichem leben sint .
0,8334 uernemen di rede iewedernthalp .
0,8335 lazen min traehtin . den gewalt .
0,8336 swelhe mit rehte werden uberwoden .
0,8337 daz di an den stunden
0,8338 ir gemute keren .
0,8339 swi si der hailige gaist laere .
0,8340 habe div chunigin ir gerihte denne .
0,8341 swi ir got uon himele uerhenge .”
0,8342 Der rat tuhte den chunich guot .
0,8343 sin trurigez muot .
0,8344 im do slifen began .
0,8345 er hiez im gewinnen sine man .
0,8346 er nebot der chuninginne .
0,8347 dienest und minne .
0,8348 al daz der sun der muter ienbieten solte .
0,8349 ob si ir zorne entliben wolte
0,8350 unt wolte si ain sent loben .
0,8351 lieze zesamene chomen
0,8352 dier haiden wisen scribaere .
0,8353 und di der e under den iuden phlaegen .
0,8354 uernaemen di rede allenthalp .
0,8355 got hete in siner gewalt .
0,8356 daz er selbe eroffenote .
0,8357 swelhe under in reht heten .
0,8358 Alse div chunigin di botscaft uernam .
0,8359 ir wiste man .
0,8360 hiez si ir gewinnen
0,8361 mit michelem grimme .
0,8362 beriet si sich dri tage .
0,8363 si sprah si solte den sent han .
0,8364 der christenhait ze uaren .
0,8365 si sprachen ze alware
0,8366 si ne maht in niemer naher chomen .
0,8367 da heten romaere den lip uerlorn
0,8368 so man den babes uberredete .
0,8369 daz man si alle hovpte .
0,8370 Div chunigin . sprah zu dem boten dov .
0,8371 “nu sage constantino .
0,8372 mir ist uil sware .
0,8373 daz er ainem alten trugenaere .
0,8374 hat geuolget so uerre .
0,8375 den sent suoche ich gerne .
0,8376 und wil selbe sehen .
0,8377 wannen daz si gescehen

0,8378 daz min sun ist christen .
0,8379 Siluesteren ne helfent nehaine bose liste .
0,8380 wirt er uberwvonden
0,8381 er muz an den stunden .
0,8382 resterben scantliche .
0,8383 ich zestore elliv romiske riehe .”
0,8384 Div chunigin hiez ilen .
0,8385 ir briue scriben .
0,8386 ze den iuden . und ze den haiden
0,8387 si enbot in algemaine .
0,8388 di wistovmes phlagen
0,8389 daz si sciere ze houe chomen
0,8390 und alle di swert mahten laiten .
0,8391 si chomen wider der christenhaite .
0,8392 mahte si iz geuovgen .
0,8393 si wolte di christenhait alle zeuovren .
0,8394 daz maere sciere ulovc
0,8395 uber allez haideniscez uolc .
0,8396 in wart div botescaft liep .
0,8397 sich erfrovete elliv heidenische diet .
0,8398 Der babes was spaete . und fru .
0,8399 des en irret in nehain muo .
0,8400 siner ruowe was luzel .
0,8401 der christenhaite was er nuze .
0,8402 sine boten er sante
0,8403 uon lande ze lande .
0,8404 allen gelerten . herren .
0,8405 daz si durh des waren gottes ere .
0,8406 alt und iunge
0,8407 chomen ze der samenunge .
0,8408 und ze helfe der christenhaite .
0,8409 uil michel was sin arbait .
0,8410 Der chaiser gebot gemainliche .
0,8411 uber elliv sin riche .
0,8412 swer daz swert laite .
0,8413 er chome ze helfe der christenhaite
0,8414 er uerbot umbe chint und umbe wip .
0,8415 daz di niene chomen an den strit .
0,8416 und di in grozen alter scinen .
0,8417 daz di alle haime beliben .
0,8418 iz en waere ain so statehaft man .
0,8419 der spise und gewaefen wol mahte han .
0,8420 und des libes also waere .
0,8421 daz er in des chaisers scar zeme .
0,8422 Der babes gebot sinhalp .
0,8423 uber allen geistlichen gewalt .
0,8424 si maniten daz liut uerre .
0,8425 durh willen unsers herren .

0,8426 man gab ez in ze buze .
0,8427 ir geuerte wart luter . und suze .
0,8428 uil sciere was daz getan .
0,8429 dov ilte man uor man .
0,8430 do nam allermenneclich .
0,8431 ain rotez cruce uovr sich .
0,8432 si lobeten und sungen
0,8433 mit herzen . und mit munde .
0,8434 si baten . min treihtin .
0,8435 daz er in genaedich wolte sin .
0,8436 daz er ir gelaite waere .
0,8437 und alles ir geuertes phlaege .
0,8438 Di christen uovren frolichhe .
0,8439 durch waelhisckiv riche .
0,8440 si cherten an des meres stat .
0,8441 uil lussam . wart div heruart .
0,8442 der chaiser choste ir here .
0,8443 und scovvet ir wichwere .
0,8444 dov er dov reht ersach .
0,8445 wi froliche er sprac .
0,8446 “geeret und gelobet sis tu herre christ .
0,8447 daz du des wirdich pist .
0,8448 daz alsus manich christenman .
0,8449 sich iemer sol gesamenen in dinem namen .”
0,8450 er manete got uerre .
0,8451 daz im niene mahte gewerren .
0,8452 der micheln haiden here .
0,8453 er sprac “wir han sogetan her .
0,8454 ist daz got der christenhaite ruochet .
0,8455 unt iz di haiden an uns uersuochent .
0,8456 si ne megen uns scentliche etrinnen .
0,8457 ir ne chumet niemer nehainer hinnen .
0,8458 und chome ingegen uns elliv irdeniskiv diet .
0,8459 wir uerzageten an der christenhaite niht .”
0,8460 Elena div frowe .
0,8461 div wolt ir her scowen .
0,8462 di uovlten perc und tal .
0,8463 uil michel wart der herscal
0,8464 si heten groz ubermuot .
0,8465 so ie der unsaelige tuot .
0,8466 si scriben sih an der stunt .
0,8467 uehtendes uolkes driv hundert tusunt
0,8468 sehs und drizec tusent . dar ubere .
0,8469 si gedahten ubele
0,8470 si wolten mit rovbe und mit prande .
0,8471 in romiskem lande .
0,8472 haben ir willen
0,8473 dar nach begunden si uaste ringen .

0,8474 Constantinus der guote .
0,8475 boten sant er siner muoter .
0,8476 durch ir selber ere .
0,8477 si rewelt ir fiunf hundert altherren
0,8478 di in den zuhten warn .
0,8479 daz si sentreht uernaemen
0,8480 und si chomen frideliche zu der stat .
0,8481 uil tiuere er di muoter des pat .
0,8482 wande misselich uolc .
0,8483 ze hainer rede niene tovc .
0,8484 mit den ne mahte sendes niht sin .
0,8485 do sprach diu chunigin .
0,8486 wi gerne si taete .
0,8487 swes si der sun gebaete .
0,8488 Ze turaz wart der sent gelobet .
0,8489 dar chom der romiske uoget .
0,8490 dar chom ovch sin maister .
0,8491 der guote sancte Siluester .
0,8492 dar chom ze waere
0,8493 patriarche und kardenale .
0,8494 dar chomen ainlef hundert crumber staebe .
0,8495 so wir div buch horen sagen .
0,8496 di christen scriben sih an der stunt .
0,8497 uehtendes uolkes zehenzec tusent .
0,8498 ze ware sagen ich iz iv .
0,8499 und drizech tusent und driv .
0,8500 div chunigin hiez chunden ir ban .
0,8501 uber aller slahte man .
0,8502 swer in dem sende . dehainen strit hube .
0,8503 daz man im daz hovbet ab sluoge .
0,8504 Des anderen morgenes uil fru .
0,8505 der babes garte sich dov .
0,8506 patriarche unt kardinale .
0,8507 und alle di im da zu nuzze waren .
0,8508 er sanc uon dem hailigen gaiste aine misse
0,8509 want er uil wol weste .
0,8510 der chuniginne ungemuote .
0,8511 er bat got den guoten
0,8512 daz er ir herze ercante .
0,8513 unde ovch im den hailigen gaist sante .
0,8514 der im sogetane rede gabe .
0,8515 div sinem namen gezaeme .
0,8516 Div chunigin an ir gerihte gesaz .
0,8517 daz buoch chundet uns daz .
0,8518 der chunich laite den babes dar
0,8519 im uolget ain wuoneclih scar .
0,8520 div don uon himel wol gezam .
0,8521 da was manich gaistlich man .

0,8522 den sent erhuop div chunigin .
0,8523 si sprah “alle di der zuo gelovbet sin .
0,8524 di horen her zu .
0,8525 ich wil aine notliche rede tuon .
0,8526 dov ich sent gelobet und gebot .
0,8527 daz tet ich durch di micheln not
0,8528 daz ich minen sun . han uerlorn .
0,8529 durh daz pin ich uz chomen .
0,8530 daz ich gerne . wil besehen .
0,8531 wannen daz si gescehen .
0,8532 daz er sin e hat uerlazen .
0,8533 und mich aller miner eren wil bestozen .
0,8534 und ist daz Siluesteres rat .
0,8535 daz er di trugehat an uergangen hat .
0,8536 und ist worden christen .
0,8537 ich en wil iz nu niht langer fristen .
0,8538 ich uorde z im zu
0,8539 ich wil daz er mir dar umbe rehte getu .”
0,8540 Der vil hailige babes
0,8541 antwrte ir des .
0,8542 er sprah “frowe din sun ist dir niht genomen .
0,8543 er ist allererist uolkomen
0,8544 daz er rechennet daz ware liht .
0,8545 ich en lovgen dir sin niht .
0,8546 iz was min wille .
0,8547 und han noch grozen gedinge .
0,8548 daz dir alsam gescehe .
0,8549 enpfach des hailigen gaeistes gebe .
0,8550 gelovbe an den hailigen crist .
0,8551 der durch dich gemartert ist .
0,8552 wirst du durch sinen willen in der tovphe naz .
0,8553 ze ware sagen ich dir daz .
0,8554 er lonet dir mit sinem riche .
0,8555 da wonest du ewecliche .
0,8556 besizzest sogetane wonne .
0,8557 di der mennisken zunge .
0,8558 niemer mach gekunden
0,8559 und hinne uuor . niemer zegat .
0,8560 frowe uernim min rat .
0,8561 gelovbe an den waren got .
0,8562 der dich uon nihte hat gebiledot .
0,8563 silberine gotte und guldin .
0,8564 waz megen dir di frum sin
0,8565 daz sint allez unraine gaiste .
0,8566 swer den uolget alremaiste .
0,8567 und sich zu in gesellet .
0,8568 dem lonent si mit der helle .
0,8569 diu iemer mer wellet .

0,8570 ere du dinen scepfaere .”
0,8571 div chunigin hiez ir wise redenaere
0,8572 antworten dem hailigen man .
0,8573 do huop sich der sent an .
0,8574 Uil sciere sich zwelfe uz erwelten .
0,8575 di alrebeste gelerten .
0,8576 di under iuden . und under haiden waren .
0,8577 des si in alle iahen
0,8578 di den waren gotes holden
0,8579 uberwinden solten
0,8580 ain gelubede wart da getan .
0,8581 ze dem sende ne chom nehain man
0,8582 der dehain wort getorste gereden
0,8583 er ne wolte den hals ze wandel geben .
0,8584 wane zewne philosophi
0,8585 di di lobeten si in iewederen taile da bi .
0,8586 der aine hiez crathon der ander zenophilus .
0,8587 daz buoch nennet uns di herren sus .
0,8588 di des sendes rihtaere waeren .
0,8589 unt aller ir zuhte phlagen .
0,8590 di ovch di rede baidenthalp underscieden .
0,8591 di durch laide noch durch liebe
0,8592 nihtes da iaehen .
0,8593 wan alse si gehorten unde gesaehen .
0,8594 swenne daz gescach .
0,8595 daz der man missesprah .
0,8596 daz der wart uberwunden .
0,8597 daz rihten si an den stunden .
0,8598 nach rehter urtaile .
0,8599 und iahen des gemane .
0,8600 daz er horare niene solte haben
0,8601 so hiezzen in di rihtare uz dem sende gan .
0,8602 Uf stunt der archisinagogus .
0,8603 di rede rehuob er alsus
0,8604 der herre hiez abiathar .
0,8605 er sprach “Siluester ist div rede war .
0,8606 nu sich wi da gescriben ste .
0,8607 nu lisest du doch selbe in der e .
0,8608 daz got uzer sin selbes munde
0,8609 dem herren moysi chunde .
0,8610 israhel habe mich mit eren .
0,8611 ih pin ain got . unt ain herre .
0,8612 ich pin ain warer got .
0,8613 und eruovllest du min gobot .
0,8614 dar umbe gib ich dir min riche .
0,8615 daz widerredest du hie wairliche .
0,8616 und wil du dri gote haben
0,8617 svver dir der rede wil gestan .

0,8618 der zebrichet di e . und gotesgebot .
0,8619 der ist eweclichen tot .
0,8620 so du selbe maht lesen .
0,8621 er ne sol ze ivngest mit gote niht genesen .”
0,8622 Vf stunt der babes riche .
0,8623 uil harte gezogenliche .
0,8624 mit sconem antluze .
0,8625 der christenhait was er wol nuzze .
0,8626 er sprach . du bist ain wol gelerter man .
0,8627 war umbe ne wil du div buch da niht rehte uerstan .
0,8628 dov iv ivden div ware goteshant .
0,8629 relost uzer egiptelant .
0,8630 uon scalclichen vorhten
0,8631 uil manige wonder er durch ivh da worhte
0,8632 er gab iv al des iv durft . was .
0,8633 daz iu nihtes en gebrast .
0,8634 dar uber guzzet ir bosiv getroc .
0,8635 und bettet an div abgot
0,8636 gelich ainem stire .
0,8637 do uergazet ir mines trehtines sciere .
0,8638 alle die in der werlte do lebeten .
0,8639 iuden und haiden an div abgot betten .
0,8640 daz zovrnde got sere .
0,8641 unze moyses der hailige herre .
0,8642 uil innecliche sin gebet
0,8643 hin ze got tet .
0,8644 daz er den zorn dar . umbe uerlie .
0,8645 want er di e uon im enphie .
0,8646 durch di micheln not .
0,8647 so warnete si der waltinde got .
0,8648 di ungelovbigen diet .
0,8649 wande si im doch da uor waren lip .
0,8650 durch daz sprach er “israhel . habe mich mit eren .
0,8651 ich pin ain got und ain herre .
0,8652 ich pin ain warer got aine .
0,8653 der name ist undersceiden .
0,8654 er haiet uater . und haizet sun . und der hailige gaist .
0,8655 durch unser brode nam er bain und flaisc .
0,8656 di dri namen de ist ain warer got .
0,8657 swer daz niene gelovbot
0,8658 ainen got mit den drin namen .
0,8659 der ist iemer mit dem tieuel in der helle begraben .”
0,8660 Do sprah abiathar .
0,8661 “siluester . ich sage dir uovr war .
0,8662 wir heten under uns herren .
0,8663 di grozes wistovmes phlagen .
0,8664 uon gote si den gewalt heten .
0,8665 daz si ovf chuhten di toten

0,8666 daz himelfivr uerbrande .
0,8667 ir uiande
0,8668 gebuten si an des meres grunt
0,8669 daz wart an der stunt
0,8670 geboten si in di hohe der himele .
0,8671 da ne was niht widere .
0,8672 den sunnen hiezen si scinen .
0,8673 siben und uierzec wile .
0,8674 daz er nie uon der stete chom .
0,8675 daz ist auer unuernomen
0,8676 daz iz ie uon dehaim cristen gescaehe .
0,8677 daz en mac niemen bewaeren .”
0,8678 Do sprah der hailige man .
0,8679 “ich wil dir waerliche sagen .
0,8680 iwer uovrste hiez iairus
0,8681 und was der iuden archisinagogus .
0,8682 alse du hivte bist .
0,8683 so man singet und liset .
0,8684 sin tohter hiez unser herre . uon dem tode ovf sten .
0,8685 mitten in der stat ze hierusalem .
0,8686 ir uater er si wider gab .
0,8687 div lebete sit manich iar und tach .”
0,8688 Do sprah der ebreisce man .
0,8689 “siluester . du wil mir ain spel sagen .
0,8690 sam der ainem trovm hat gesehen .
0,8691 maht u uon den puochen reden .”
0,8692 Do sprah der hailige man
0,8693 “nu haiz daz buoch her uovr tragen .
0,8694 den turen iosephu-
0,8695 iweren ystoriographum
0,8696 ne zaige ich dr iz niht gescriben stan .
0,8697 la mich den lip uerworht han .”
0,8698 Div chuningin mit grimme .
0,8699 hiez daz buch uovr bringen
0,8700 alse man . daz buoch ovf tete
0,8701 dov bewaert er z sa ze stete
0,8702 daz was der chuniginne lait .
0,8703 sich frovet auer div christenhait .
0,8704 Do sprach der babes here .
0,8705 “abiathar nu uernim ovch mere .
0,8706 unser herre uovr ze naim .
0,8707 sin iungeren uolgeten im .
0,8708 ain toten . uovrte man im engegene .
0,8709 mit michelre menige .
0,8710 durch der muoter iamer .
0,8711 da zeiget er sine genade .
0,8712 under der porte .
0,8713 der muter er in lebendigen wider antwovrte .”

0,8714 mit den buchen bewaeret er in daz .
0,8715 daz div rede war was .
0,8716 Dtriten stunt zaiet er im gescriben da .
0,8717 “lazarum uon bethania
0,8718 hiez unser herre . uon dem tode ovf sten .
0,8719 uor der burch ze hierusalem .
0,8720 der an dem vierden tage . begraben lach .
0,8721 daz urchundet hierusalem elliv div stat .
0,8722 ovch zeige ich dir gescriben daz .
0,8723 iwer biscolf kaiphas .
0,8724 daz er ze ainen stunden .
0,8725 mit dem gaiste wart enzundet .
0,8726 swi er ze gote nehain willen habete .
0,8727 iedoch er uon im wissagete .
0,8728 er sprah” iz ist pezzer daz ainer resterbe .
0,8729 denne div werlt elliv rewerde .
0,8730 Dov sprac der Ebreiske man .
0,8731 “hiez er di toten ovf stan .
0,8732 da mit bezaichent er daz .
0,8733 daz er guot arzat was .
0,8734 dar umbe ne sol man in niht haben .
0,8735 neweder ze gote noch ze waren wissagen .
0,8736 wir han ain got in israhel .
0,8737 ih en wil nehain anderen mer
0,8738 woltes du uon den gote reden
0,8739 so maht ich dir antuvovrte geben .”
0,8740 Do sprah der hailige man .
0,8741 “wil du uon aim waren gotte rede han
0,8742 ich en genante dir niehain got mere .
0,8743 wan den uz israhele .
0,8744 der mit sinem gewalte daz gebot .
0,8745 daz der chunic saul lac tot .
0,8746 und sin sun ionathas wart erslagen .
0,8747 den wil ich ze ainem herren und ze gote haben .
0,8748 ist div rede war .”
0,8749 “der ne lovgen ich niht” sprach abiathar .
0,8750 “So has tu ovch wol uernonem
0,8751 umbe dathan . und abyron .
0,8752 di chomen wider got dar .
0,8753 mit ainer micheln scar .
0,8754 ovf tet div erde ir munt .
0,8755 und uerswalich si an der stunt .
0,8756 ist div rede war .”
0,8757 “der ne lovgen ich niht” sprach abiathar .
0,8758 “Nu sich wi da gescriben stet .
0,8759 iwer uovrste korep .
0,8760 wi scentliche er den ende genam .
0,8761 mit im manich tusent man .”

0,8762 Do sprach der hebreisk man .
0,8763 “nu wil du zwene gote han .
0,8764 ainen der under uns gebot .
0,8765 daz der chunich saul lac tot .
0,8766 der ander der under den cristen ze hierusalem
0,8767 iweren toten da hiez ovf sten .
0,8768 nu sich wi der rede si
0,8769 hivte waren der gotte dri .
0,8770 nu sich wi wir der rede z ende chomen .”
0,8771 do sprach der rihtare Graton
0,8772 “siluester nennet nehain got mere .
0,8773 wan ainen uz israhel .
0,8774 er hat dich uon rehte uberwovnden .”
0,8775 an den selben stunden
0,8776 muose abiathar entwichen .
0,8777 do frovete sich constantinus der riche .
0,8778 Uf stunt dov ionas .
0,8779 want er erzebiscolf was .
0,8780 er sprach . “siluester wir han uz dinem munde uernomen .
0,8781 daz ain got uon himele si chomen .
0,8782 und an der erde gemartert wovrde .
0,8783 und als ain ander menniske resturbe .
0,8784 und si doh da ze himele warer got .
0,8785 nu sage mir . wi dolte der sun den ton tot .
0,8786 da der uater noch der hailige gaist . niht mite was .
0,8787 ze ware sagen ich dir daz .
0,8788 waren si ze himele ebengelich und ebenhere .
0,8789 so ne maht daz niemer werden .
0,8790 daz sich div gothait sciede .”
0,8791 di rede zelost er im sciere .
0,8792 Sancte siluester der hailige babes .
0,8793 sciere antwovrt er im des .
0,8794 “ist daz du di wisagen gelesen hast .
0,8795 so wundert mich daz du niene uerstat .
0,8796 durch wigetane brode .
0,8797 menniske in di not chome .
0,8798 got uater himeles . und erde .
0,8799 der gescuof im selben ze lobe und ze eren .
0,8800 di engel mit michelre craft .
0,8801 daz si in loben naht und tac .
0,8802 der herst engel der under in was .
0,8803 sin name hiez lihtuaz .
0,8804 durch sin ubermuot mus er uallen .
0,8805 unde di sine alle .
0,8806 di der ubermuote waren gesellen .
0,8807 di bovent mit im di hellen .
0,8808 mit michelem grimme
0,8809 uon broede uerlovrn di engel di wovnne .

0,8810 hat ir ivden gescriben daz .”
0,8811 dov sprac ionas .
0,8812 “der rede ne wellen wir niht lovgen
0,8813 uon der scrifte muzen wir si gelovben .”
0,8814 Dov sprac der babes here .
0,8815 “so uernim ovch mere .
0,8816 mit sinen ebengraden rat .
0,8817 dov gescovf er nach siner hantgetat .
0,8818 den mennisk nach sin selbes pilde .
0,8819 dov was der engel wuorden wilde
0,8820 durch den nit .
0,8821 so hob er ovf den mennisk aein strit .
0,8822 daz er sinen stuol solte besizzen .
0,8823 und er div hellewize .
0,8824 solte boven iemer mere .
0,8825 daz rov in uil sere .
0,8826 mit listen er den man . uernt
0,8827 daz er gotes gebot ubergie .
0,8828 daz er gote wart ungehorsam
0,8829 dov muse ovch der menniske ze der helle uarn .
0,8830 und al sin chunne iemer mer .
0,8831 daz erbarmete uon himele unseren herren .
0,8832 chanst u mir nu gesagen .
0,8833 wa loste got wider den man .”
0,8834 Dov rezornde Ionas .
0,8835 er sprac “siluester war umbe tuost u daz .
0,8836 waenest du daz sich dirre sent gesamenet habe .
0,8837 daz man in genesim uor sage .
0,8838 du ne chanst mir selbe noch niht gesagen
0,8839 war umbe du di lange rede hast erhaben .”
0,8840 Dov sprach der babes herre .
0,8841 “nu wil ich dich iz leren
0,8842 want du mir z niene chanst gesagen .
0,8843 nu maht du der rede wol hie ze mir ende haben .
0,8844 Der engel noch der menniske .
0,8845 ne maht uns gewisse .
0,8846 uon der broeden nature wesen frum
0,8847 dov sant uns got sinen sun .
0,8848 di mennischait an dirre erde er genam .
0,8849 mit martir er den mennischen wider gewan .
0,8850 und braht in hin widere
0,8851 ze sinem eren gesidele .
0,8852 unser herre der hailant .
0,8853 nam wider in sinen gotelichen gewalt .
0,8854 der uater . und der hailige gaiste ebenhere . und ebenriche .
0,8855 dannen sint di dri namen . waerliche .
0,8856 ain got genennet .
0,8857 swer der dinge di warhait erchennet .

0,8858 und rehten gelovben hat .
0,8859 der besizzet di wuonne div niemer zegat .”
0,8860 Do sprac ionas .
0,8861 “so lanch so er got was .
0,8862 mit ainem worte maht er den man .
0,8863 uon der helle wider gewovnnen han .
0,8864 was daz sin wille .
0,8865 daz er sich lie besceren und beuillen .
0,8866 und binden sine hende .
0,8867 rehte sam ain tiep sceden
0,8868 ze ivngest an dem galgen toven .
0,8869 wer solte an dinen got gelovben .
0,8870 ode wer solte sin ze gote iehen .
0,8871 disiv rede ne solte nie sin rehaben .”
0,8872 Do sprach sancte siluester der hailige man .
0,8873 “daz urchunde ich ovf di wissagen .
0,8874 waeren dir div buoch chunt .
0,8875 da bewart ich min rede hi zestunt .
0,8876 und wil des ovf dine wisagen iehen .
0,8877 nu sprich ob du di wellest widerreden .”
0,8878 Do sprac der ebreiske man .
0,8879 “vindest du daz in dehainem wissagen .
0,8880 der uns ie gesagete an der erde .
0,8881 daz got solte resterben
0,8882 und uindest du z gescriben dar inne .
0,8883 so muz ich dir uon rehte entrinnen .”
0,8884 Sancte siluester . der hailige man .
0,8885 hiez hieremiam da uovr tragen
0,8886 an der selben stete .
0,8887 da man daz buoch ovf tete .
0,8888 da zeiet er in gescriben gewis .
0,8889 sicut ouis
0,8890 ad occisione- ducetur .
0,8891 er hiez ez in allen tragen uovr .
0,8892 vil besaeidenliche .
0,8893 sprach er zu in allen geliche .
0,8894 uon zungen ze zungen
0,8895 hiez er disiv wort chunden .
0,8896 “der uns allen uerlihet daz leben
0,8897 der wirt ze dem tode gegeben
0,8898 als ain ungemailtez lembelin
0,8899 iz en tovt niht ovf den munt sin .”
0,8900 dov si der warhaite geiahen .
0,8901 und iz an den buochen sahen .
0,8902 daz er was uberwovnden .
0,8903 an den stunden .
0,8904 hiezen in di rihtare uz gan .
0,8905 do frovete sich manich cristenman .

0,8906 Uf stunt do godolias .
0,8907 want er ain edel uovrste was /
0,8908 er sprac ze den herren .
0,8909 “siluester wil du daz leren
0,8910 daz ain frove maget waere .
0,8911 unt iedoch chint gebaere
0,8912 und den selben man .
0,8913 suln wir ze gote han .
0,8914 daz urchundest du ovf di wissagen
0,8915 der rede wil ich gerne ain ende han .”
0,8916 Do sprac der babes here .
0,8917 “nu uernim du rehte min lere .
0,8918 und antwovrte du mir denne .
0,8919 alse dir got selbe uerhenge .
0,8920 Vnser herre der hailant .
0,8921 wart uns uon sinem uater ze troste gesant .
0,8922 uon himel ist er an dise erde chomen .
0,8923 uon ainer maegede wart er geborn .
0,8924 magetliche si des chindes genas .
0,8925 maget nah der geburte . was .
0,8926 unde immer ewiclies magte ist .
0,8927 UNT ir sun der hailige christ .
0,8928 hat uns mit siner marter gehailet .
0,8929 nu birn wir gesegenet und gerainet .
0,8930 uon dem alten adames ualle .
0,8931 geladet pirn wir alle .
0,8932 ze dem ewigen lebene .
0,8933 nu rede du dar engegene .
0,8934 ob du z widern wellest
0,8935 ode sprich swaz du nu chunnest .”
0,8936 Godolias hovp uof sine hant .
0,8937 er sprac “uernemet ir sentherren alle samt .
0,8938 siluester sprichet er welle bewaeren .
0,8939 daz ain maget chint gebaere .
0,8940 und den div maget habe getragen .
0,8941 den suoln wir ze gote haben .
0,8942 er si urlosare .
0,8943 nu uernemet waz ich hivte bewaere
0,8944 getruch in ie maget oder wip .
0,8945 dov ne het er da uor nehain zit .
0,8946 da muos er anegenge haben .
0,8947 sin ende chan ich iv an dem galgen wol gesagen .
0,8948 nu sprechet . ir gelerten alle .
0,8949 wi iv der got geualle .”
0,8950 Der babes antwovrte im mit wizzen
0,8951 disev rede wirt noch hivte uil wol nuzze .
0,8952 wir suln ir gerne ain ende haben .
0,8953 ich erzivge z mit dinen wissagen

Referenzkorpus Mittelhochdeutsch v2.0 (https://linguistics.rub.de/rem) 36

https://linguistics.rub.de/rem


M121V: Kaiserchronik A (V) [Ausschnitt] Modernisierter Lesetext

0,16376 Do der chunich Chovnrat uersciet .
0,16377 ain sun er uerliez .
0,16378 daz uas der gute Hainrich .
0,16379 di uovrsten duhte billich
0,16380 daz si den herren naemen
0,16381 ze aim rihtaere .
0,16382 zu ir grozem unhaile
0,16383 di ubelen behaime .
0,16384 mit helfe der unger .
0,16385 si sazten sich wider dem chunige .
0,16386 Alse der chunich Stephan .
0,16387 da ze wizzeburch wart begraben .
0,16388 Peter daz riche nach im besaz .
0,16389 di uovrsten zovrnden daz
0,16390 ich waiz si nie beliben .
0,16391 unze si Petern uon dem riche uertriben .
0,16392 ainen anderen sazten si do .
0,16393 der hiez der scilhende Otto .
0,16394 mtt helfe der behaime
0,16395 iz wart in allen ze laid .
0,16396 Peter floch ze dem marcgrauen albern .
0,16397 duo suochten in di unger mtt her .
0,16398 durch di marche si do uovren
0,16399 sine lute si im sluogen .
0,16400 Peter unt alber .
0,16401 di ne mahten sich ir niht erwern .
0,16402 si fluohen ze dem guoten Hainriche .
0,16403 der enphie si genaedecliche .
0,16404 so iz wol gezam den herren .
0,16405 er half in siht wol wider zu ir eren .
0,16406 Der chunich clagete dem riche .
0,16407 si redeten alle gemainliche .
0,16408 iz solte den behaimen
0,16409 alrerist werden ze laide
0,16410 dar nach den ungeren .
0,16411 ia rieten si dem chunich .
0,16412 er hiez di lantlute .
0,16413 den walt nider ruoten .
0,16414 uil sciere was daz getan
0,16415 do ilte man uovr man .
0,16416 di herren lantes grauen .
0,16417 di der allez mite waren .
0,16418 si hiwen aine wite .
0,16419 do getorsten niht gebieten .
0,16420 di behaim in ir lande .
0,16421 mit fivre man do brante .
0,16422 wiscerat unt brage .
0,16423 man hovbet di suppane .

0,16424 der herzoge uil kume entran .
0,16425 des chuniges hulde er siht gewan .
0,16426 ze regensburch in der stat .
0,16427 michelen scaz er den uovrsten dar umbe gab .
0,16428 Peter clagete do taegeliche .
0,16429 dem chunige Hainriche .
0,16430 sin uil groz ungenach .
0,16431 der chunich ze wine ainen hovf sprach .
0,16432 di heruart si da swovren
0,16433 ze ungeren . si do uovren
0,16434 der chunich uovrte manigen helt guot .
0,16435 do basaz . er bresburch .
0,16436 uil sciere was do daz ergangen .
0,16437 di burgaere wovrden geuangen .
0,16438 Otto hub sich enzit .
0,16439 er nam chint unt wip .
0,16440 ze den ruzen er entran .
0,16441 sin geslaehte wart allez erslagen .
0,16442 Ueter an sinen stul saz
0,16443 der chunich Hainrich niene uergaz .
0,16444 des dienestes des im alber hete getan .
0,16445 Leovpolden er do nam .
0,16446 der was alberen sun .
0,16447 wi maht er baz wider in gaetun .
0,16448 siner marke er selbe phlac .
0,16449 unz er im daz swert gab .
0,16450 er leh im siniv lehen .
0,16451 uovrsten di herren .
0,16452 di lobeten alle sine guote .
0,16453 si sprachen er hete ain chuniclich gemuote .
0,16454 Vnder div chom ez so .
0,16455 romaere striten do .
0,16456 di heten dri babese rehaben .
0,16457 daz en mahte div cristenhait niht uertragen
0,16458 daz groz unpilde .
0,16459 daz clageten si dem chunige .
0,16460 ze babenberch was ain biscolf .
0,16461 der emzigete dike des chuniges hof .
0,16462 gehaizen was er Swideger .
0,16463 ain wol gelerte maister .
0,16464 der geriet dem chunige Hainriche .
0,16465 er gelovte frideliche .
0,16466 ainen sent hin ze rome
0,16467 unt rihte da scone .
0,16468 nah sentlichen eren .
0,16469 des rates uolgeten do alle di herren .
0,16470 Der chunich den biscolf mit im nam .
0,16471 unt ander di im da zu gezam .

0,16472 hin ze rome er do rait .
0,16473 sumelichen was iz da lait .
0,16474 sumeliche froveten sich auer des .
0,16475 dar uovr ovch div chunigin Agnes .
0,16476 Der chunich ze rome an daz gerihte gesaz
0,16477 driv hundert biscolf da was .
0,16478 uiere unt sehzec mere
0,16479 da huob sich michel goteslere .
0,16480 mit urtaile der genoze .
0,16481 di dri babese wovrden uerstozen
0,16482 Swideger den stul besaz .
0,16483 der e biscolf ze babenberch was .
0,16484 da mit scieden si die strite .
0,16485 ze kaiser er in do wihte .
0,16486 den segen enphie ovch div kaiserin .
0,16487 si lobeten alle min traehtin .
0,16488 Under div kom daz .
0,16489 do der kaiser ze rome was .
0,16490 dem chunige uon ungeren . missegie .
0,16491 an dem stule man in uie .
0,16492 div ovgen si im uz stiezen .
0,16493 in dem lande si niemen liezen .
0,16494 er ne hete den lip uerlorn .
0,16495 swer uon tutiskem lande dar kom .
0,16496 Do ne was des nehain rat .
0,16497 der chaiser gobot dar di heruart .
0,16498 daz riche da ze ungeren tailt er do inzwai .
0,16499 dem gesehenden gab er ain tail
0,16500 dem plinden daz ander .
0,16501 iedoch si ainander branden .
0,16502 des half in der baier herzoge Chunrat .
0,16503 der sit dar umbe uertriben wart .
0,16504 uzer romiskem riche .
0,16505 da ze ungeren starp er
0,16506 Ze regenesburch was do ain biscolf .
0,16507 uon dem sagete man ie noch .
0,16508 gehaizen was er Gebehart .
0,16509 do kom uon des tieueles rat .
0,16510 daz er wart geuangen .
0,16511 uon sinem haimlichen mannen .
0,16512 in den charkaere geworfen .
0,16513 der chaiser mus im selbe dannen helfen .
0,16514 uon der grozen scalchait .
0,16515 di uovrsten clageten alle daz lait .
0,16516 want er des kaisers ueter was .
0,16517 sinnen stul er ze regenesburch auer wider besaz .
0,16518 Leutizaere do wider uz uovren .
0,16519 der cristen si uil reslugen .

0,16520 sumeliche si retrancten .
0,16521 daz lant si do branten .
0,16522 der chaiser uor laide sichen began .
0,16523 swem er da uor iht ze laide hete getan .
0,16524 da man sin in remante .
0,16525 wi sciere er di besante .
0,16526 er hiez gelten unt geben .
0,16527 in gote uerwandelt er daz leben .
0,16528 daz riche het er wovr war .
0,16529 rehte sibenzehen iar .
0,16530 unt ahte tage mere .
0,16531 min traehtin hat di sele .
0,16532 Die uovrsten rieten do gemainliche .
0,16533 ovf ainen Hainrichen
0,16534 der was des oberen sun .
0,16535 durch den michlen rovm .
0,16536 den der uater hete gewovnnen .
0,16537 so guonden si iz dem iungen .
0,16538 Sin nuoter wart herzogin ze baieren .
0,16539 di sahsen ne mahten do niht gewaigeren
0,16540 si ne wovrden dem iungen chunige untertan .
0,16541 si wovrden im sit harte sorcsam .
0,16542 Durch des chuniges bete .
0,16543 di sahsen huben sich an der stete .
0,16544 di liutezare si twovngen .
0,16545 di cristen si wider gewovnnen
0,16546 si namen in alle ir craft .
0,16547 dem chunich worden si cinshaft .
0,16548 Do wovhs der chunich Hainrich .
0,16549 uil hartte uersvomte er sich .
0,16550 harte er sich uergahte .
0,16551 die uovrsten er uersmahte .
0,16552 er bespotte ie di edelen .
0,16553 den wihstovm . liez er im emfromeden .
0,16554 unkusce er sich underwant .
0,16555 er rait houescen in div lant .
0,16556 er honde di edelen . froven .
0,16557 di sine liez er rovben .
0,16558 frihait underwant er sich .
0,16559 uil dike saz er obe spil .
0,16560 so er solte rihten daz riche .
0,16561 daz beguonde den uovrsten misselichen .
0,16562 Di herren begunden sin do uaren .
0,16563 dike sazeten si ir lage .
0,16564 daz man in solte reslahen .
0,16565 do het er ain kapelan .
0,16566 der was erzebiscolf ze breme .
0,16567 di uovrsten westen ez harte dem .

0,16568 si sprachen daz iz allez sin scult waere .
0,16569 unt daz iz dem riche uon im niht gezeme .
0,16570 hin ze mersebuc wart gesprochen ain hof .
0,16571 da beredete . sich der erzebiscolf .
0,16572 da hub sich under den herren .
0,16573 ain uil michel werre .
0,16574 di sahsen dem chunige geswichen .
0,16575 daz riche si an grifen
0,16576 si swovren . sich zesamene .
0,16577 mit allen ir magene
0,16578 der duringe lant .
0,16579 wart do gar uerhert unt uerbrant .
0,16580 Worsten di do waren .
0,16581 ze bairen unt ze swaben .
0,16582 ze tale bi dem rine .
0,16583 di heten do ze nide .
0,16584 daz di sahsen so gewaltecliche .
0,16585 uovren in dem riche .
0,16586 unt daz lant uon in was uerbruonnen .
0,16587 si gebovten ir samenunge .
0,16588 si suochten si mit her .
0,16589 di sahsen grifen wol ze waere .
0,16590 ain wazzer haizet unstrut
0,16591 daz uerwandelte sich in daz bluot .
0,16592 da ne was niewan . oh vnt we
0,16593 rehte sam ain braiter se .
0,16594 blutes da swebete .
0,16595 der chunich daz wal behabete .
0,16596 di sahsen wovrden reslagen .
0,16597 wan daz ir uil kovme dannen entran .
0,16598 er betwanch allez ir lant .
0,16599 di gisele gaben si in sin gewalt .
0,16600 Ze baieren was do ain herzogin
0,16601 min traehtin gab ir den sin .
0,16602 si nam ir haimliche man .
0,16603 si wolte ze dem hailigen grabe uarn .
0,16604 ain stat . haizet barae .
0,16605 da sciffeten sie sich ze ware .
0,16606 alse si komen an daz uoruar .
0,16607 di haiden wovrden ir gewar .
0,16608 div frove wart geuangen
0,16609 mit wiben . unt mit mannen .
0,16610 ain stat . haizet ragez
0,16611 da bestunt . div herzogin Agnes .
0,16612 da nam si ain haideniscer man .
0,16613 bi dem si siht gewan .
0,16614 ain sun der hiez sanguin .
0,16615 nu lazen wir di rede da sin .

0,16616 swenn ez chumet an daz .
0,16617 so besceiden wir di rede baz .
0,16618 Under div chom daz zit .
0,16619 daz der herzoge Gotfrit .
0,16620 huop sich ze dem hailigem grabe .
0,16621 er uerliez alle sine habe .
0,16622 dem waren got z eren .
0,16623 uil was der herren .
0,16624 di sich mit im uz huben .
0,16625 durch ungeren si do uovren .
0,16626 dannen durch pulgrie .
0,16627 durch di wovsten romenie .
0,16628 der haiden craft
0,16629 flovch ze antihioch in di stat .
0,16630 der herzoge dar uovr saz .
0,16631 ain haidin do da inne was .
0,16632 gehaizen was er Milian .
0,16633 der ne mahte der state niht han .
0,16634 daz er sich erloste .
0,16635 di haiden in do wol trosten .
0,16636 si baiten auer ze lange .
0,16637 der uovrste wart geuangen .
0,16638 di sine wovrden alle samt erslagen .
0,16639 di burch er in not sturmes an gewan .
0,16640 Die haiden fraiscten do daz
0,16641 daz div burch begrefen was .
0,16642 fivnf haidenisce chunige .
0,16643 di chomen mit aller ir menige .
0,16644 nu waere iv lanc ze sagene .
0,16645 mit wi grozen manige .
0,16646 si di burch besazen .
0,16647 ir groz unmaze .
0,16648 so wir alle horen gehen .
0,16649 di ne mahte niemen durchsehen .
0,16650 di burch si umbelagen .
0,16651 di cristen in grozen noten waren .
0,16652 swi ubele ir daz gelovbet .
0,16653 man uerchovft aines eseles hovbet .
0,16654 umbe dri bisendinge .
0,16655 der hunger twanc si dar inne .
0,16656 di haiden di si selbe slugen .
0,16657 zesamene si si trugen .
0,16658 si azen di restunchen lichnamen .
0,16659 da mit fristen si sich ze ware .
0,16660 Ienoch wolte got di sine neren .
0,16661 ia ne half di haiden nehain here .
0,16662 aines morgenes uil fru .
0,16663 der herzoge waefente sich do .

0,16664 do di cristen retwelt waeren .
0,16665 uon hungeres zadel .
0,16666 uon unmahte si sigen .
0,16667 uil manige da beliben
0,16668 do chom in ze troste .
0,16669 der uns uon der helle reloste .
0,16670 di cristen gefrovet er .
0,16671 si wovnden daz hailige sper .
0,16672 di reken ellende .
0,16673 rachten ovf ir hende .
0,16674 mit hungerigem liebe
0,16675 huoben si sich ze wige .
0,16676 si sluogen in ainer luzel stunt .
0,16677 der haiden mer denne fivnfzech tuosunt .
0,16678 des half in selbe min traehtin .
0,16679 solch craf wart under in .
0,16680 ain cristenman .
0,16681 hete wol tusent haiden reslagen .
0,16682 waren si im niht entrunnen .
0,16683 lop si do sungen .
0,16684 ich sage iv wovnderliche dinch .
0,16685 der mut cherne chom umbe ainen pfenninch .
0,16686 also reloste gote sine scalke .
0,16687 mit sinem gotelichem gewalte .
0,16688 Alse uner herre si ir laides ergazte .
0,16689 unt si anthioch besazeten
0,16690 do uovren si auer uovrbaz
0,16691 hierusalem er do besaz .
0,16692 haiden waeren dar inne .
0,16693 mit michelem grimme .
0,16694 die haiden ungesezzen
0,16695 waren also uermezzen .
0,16696 di wovrfen ovf div burge tor .
0,16697 si uahten mit in da uor .
0,16698 di cristen mit im dar in trungen .
0,16699 di burch si in an gewovnnen .
0,16700 Wiker unt friderich .
0,16701 uil wol ubten si sich .
0,16702 swaz in der haiden zu chom .
0,16703 di muosen alle des todes bekorn .
0,16704 Sumeliche fluohen ovf di tuorne
0,16705 ir lip ze bescirmen .
0,16706 si bolten unt scuzzen .
0,16707 luzel si des genovzen .
0,16708 daz fivr muose dar uber gan .
0,16709 ia wovrden auer reslagen .
0,16710 baidiv chint unt wip .
0,16711 got half den sinen an der zit .

0,16712 Der chunich uon babylonie .
0,16713 der samete sich mit grozer menige .
0,16714 er wolte di burch relediget han .
0,16715 daz horte der herzoge Gotefrit sagen .
0,16716 er samete sich mit den cristen
0,16717 er ne wolt ez niht langer fristen .
0,16718 do sprach der herzoge Gotfrit .
0,16719 “min traehtin . hat ain govten sit .
0,16720 daz er di sine niemer uerlat .
0,16721 svver im ze der note gestat .
0,16722 wir suln den weg mit im tailen .
0,16723 so megen uns di uaigen
0,16724 niemer entrinnen .”
0,16725 di cristen begunden di rede alle minnen .
0,16726 Ain wazzer haizet salkatha .
0,16727 di haiden lagen da .
0,16728 mit sogetaner craft .
0,16729 daz iv daz niemen gesagen ne mac .
0,16730 di cristen ne mahten wazzers niht han .
0,16731 uil tivre begovnden si daz gote clagen .
0,16732 daz liut was erswizzet .
0,16733 uon der sunnen rehizzet .
0,16734 si heten michel ungemac .
0,16735 ain michel zaichen da gescach .
0,16736 di lufte sie beswebeten .
0,16737 daz si nehain not habeten .
0,16738 si trunchen ab dem himeltove .
0,16739 wer solt gote missetroven .
0,16740 Alse di haiden uernamen .
0,16741 daz di cristen begunden nahen
0,16742 ze fluhte huben si sich .
0,16743 an slach unt stich .
0,16744 lac ir cehenzec tusent tot .
0,16745 uor durstes not .
0,16746 sumeliche sich ertrancten .
0,16747 sumeliche sich in daz mer sancten .
0,16748 sumeliche burgen sich under den tornen .
0,16749 di cristen da uorne .
0,16750 namen sogetanen rovp .
0,16751 daz div rede ne tovc .
0,16752 niemen ze sagene .
0,16753 di cristen suchten ze babilonye .
0,16754 uast unz an daz burge tor .
0,16755 di haiden da uor .
0,16756 wovrden retret unt reslagen .
0,16757 daz man iv uovr war wol mac sagen .
0,16758 daz der haiden lant .
0,16759 uon dem ase restanch .

0,16760 div frovde under den cristen wart .
0,16761 si huben sich wider in di hailigen stat .
0,16762 Su ne mahten wir iv niemer gesagen bisunder .
0,16763 elliv div wovnder .
0,16764 di got tet durch sine chint .
0,16765 div uovrhte braite sich uber allen disen umberinch .
0,16766 da got di sine tete sigehaft .
0,16767 da gezwiuelt elliv haidenisciv craft .
0,16768 si ne uersuchten ez an si niht mere .
0,16769 do braite sich div goteslere .
0,16770 Di cristen ain chunich uorderoten .
0,16771 gotes dienest si ordenoten .
0,16772 si dienden gote gewisse .
0,16773 mit mettin unt mit misse .
0,16774 mit almusen unt mit gebete .
0,16775 uon stete hin ze stete .
0,16776 uon lande ze lande .
0,16777 di cristen mit gewalte .
0,16778 reuahten daz chunichriche .
0,16779 di haiden muosen in entwichen .
0,16780 daz frumte allez der herzoge Gotfrit .
0,16781 wa fraeiscet ir e . oder siht .
0,16782 ie dehain man so spaehen
0,16783 dem der ie so wol gescaehe .
0,16784 ze allen werltlichen eren .
0,16785 ze genaden ist sin sele
0,16786 alse ich iv nu sage .
0,16787 da ze dem hailigem grabe .
0,16788 da rovet . sin gebaine .
0,16789 div sele ist hailig unt raine .
0,16790 Nu suoln wir wider grifen
0,16791 ze dem kaiser Hainriche .
0,16792 mit der uovrsten willen .
0,16793 ain heruart uovr er ze pulle .
0,16794 da was er manigen tac
0,16795 aines sites er do phlac .
0,16796 daz er gerne ain .
0,16797 rait sine birsewaide .
0,16798 aines morgenes fru .
0,16799 sinen uianden chom er zuo .
0,16800 da was er mit sorgen .
0,16801 unz an den uierden morgen
0,16802 di uovrsten beguonden in alle clagen .
0,16803 si wanden si solten in uerlorn han .
0,16804 Daz maere in tutisc lant chom .
0,16805 daz der kaiser Hainrich waere uerlorn .
0,16806 di uovrsten samenten sich ze bunne .
0,16807 Hainrichen den iungen .

0,16808 den lobeten si alle gemainliche .
0,16809 si empfulhen im daz riche .
0,16810 daz er des gerihtes pflage .
0,16811 nu der uater uerlorn waere .
0,16812 Dar nach in luzzelen stunden .
0,16813 der alte chunich wart uovnden .
0,16814 er rait ze rome in di stat .
0,16815 ze chaiser er gewihet wart .
0,16816 do chert er in tutisch lant widere .
0,16817 als er kom in daz gebirge .
0,16818 do hort er waerliche sagen .
0,16819 man solt in reslahen .
0,16820 mit listen er entran .
0,16821 mit uil unmanigen man .
0,16822 Ze regenesburch der hovbetstat .
0,16823 ain grimmiger hof gesprochen wart .
0,16824 dar chom der alte
0,16825 mit michelem gewalte .
0,16826 dem hovlfen do gemaine .
0,16827 sahsen unt behaime .
0,16828 unt ander di im do willich waren .
0,16829 baier unt swabe .
0,16830 di hulfen dem iungen .
0,16831 v . alle di in lobten ze bunne .
0,16832 Ain wazzer haizet der regen .
0,16833 der rinnet da inneben .
0,16834 da chomen si ainander ingegene .
0,16835 mit uil grozer menige .
0,16836 baier unt swabe .
0,16837 di hulfen do ze ware
0,16838 Hainrich dem iungen .
0,16839 di behaime uil chume entrunnen .
0,16840 Haertwich wart erslagen .
0,16841 der alte ne maht in niht uovr gehaben .
0,16842 dannen muos er entwichen .
0,16843 er wonet an dem riche .
0,16844 daz saget daz buch uovr war .
0,16845 aehte uierzec iar .
0,16846 an dem nivnden er uerstozen wart .
0,16847 da ze sipire belaip er in der stat .
0,16848 Di biscolfe sich do besanten .
0,16849 uon lande ze lande .
0,16850 si hazzeten daz unpilde .
0,16851 si ne wolten dem iungen chunige .
0,16852 nie werden undertan .
0,16853 ia flovch des babes pan .
0,16854 allenthalben in di cristenhait .
0,16855 iedoch was iz den uovrsten lait .

0,16856 di in da uovr lobeten
0,16857 ze rihtaere . unt ze uogete .
0,16858 di ne wolten ovch niht entwichen .
0,16859 dem iungen Hainrich .
0,16860 Daz rich begunde sich do tailen .
0,16861 di phaffen unt di laien .
0,16862 di laien hulfen do mit flize .
0,16863 dem iungen Hainriche .
0,16864 ain hof lobten si do ze regenesburch .
0,16865 dar chom uil manich helt guot .
0,16866 biscolfe da niene waren .
0,16867 dar chomen auer herzogen . unt grauen .
0,16868 der graue Sigehart .
0,16869 in der stat erslagen wart .
0,16870 Di uovrsten algemainlich
0,16871 rieten dem chunich Hainriche .
0,16872 er uovr hin ze rome
0,16873 ze steten sine crone .
0,16874 Ain erzebiscolf hiez Albereht .
0,16875 iz waere crump oder sleht .
0,16876 er half dem chunich mit flize .
0,16877 der babes begunde im daz wizen .
0,16878 unt alle haithaften herren .
0,16879 der erzebiscolf huop ainen michelen werren .
0,16880 er geriet dem chunich .
0,16881 daz want man im ubele .
0,16882 daz di sine in daz muonster giengen .
0,16883 den babes si da uiengen .
0,16884 si uovrten in geuangen .
0,16885 samt in dannen .
0,16886 Dov wolten romare .
0,16887 ledigen ir herren .
0,16888 si waefenten sich mit flize .
0,16889 in halsperge . wize .
0,16890 si ilten uber tieuer .
0,16891 ia gelac ir an zwiuel .
0,16892 mer denne siben tusent man .
0,16893 baide wovnt . unt erslagen .
0,16894 den babes vovrten si da under in .
0,16895 der chunich wolte gerne . uz sin .
0,16896 romaere in ne liezen .
0,16897 di muore si nider stiezen .
0,16898 div burge tor waren enge .
0,16899 di tutiscen . ne wolten niht in daz gedrenge .
0,16900 ir wege si do witen .
0,16901 daz si wol mahten riten .
0,16902 al nach ir willen .
0,16903 des half in ir groz ellen .

0,16904 Der chunich rait do in dem lande .
0,16905 mit rovbe unt mit prande .
0,16906 di burge er in an gewan .
0,16907 er uienc in di man .
0,16908 er tet in groziv herzelait .
0,16909 der babes hete selbe arbait .
0,16910 er tet im michel ungenade .
0,16911 di wisen di do da waren .
0,16912 di gerieten in baiden .
0,16913 daz iz alsus wart gesceiden .
0,16914 daz der chunich div bistom elliv ovf gab .
0,16915 der babes ladete in do ze rome . wirder in di stat .
0,16916 do enphiengen in romaere .
0,16917 mit uil grozen eren .
0,16918 unt alle sine miteraisen .
0,16919 der babes wihet in do ze kaiser .
0,16920 er nesluch im den pan .
0,16921 fro sciet der chaiser dan .
0,16922 Die brieue fluogen in daz lant .
0,16923 der chaiser hiez rovp unt prant .
0,16924 allenthalben gelten .
0,16925 do begunde man harte scelten .
0,16926 der megenzaere herre .
0,16927 si sprachen daz er sovlhen werren
0,16928 in dem riche het erhaben .
0,16929 div cristenhait hete sin iemer mer scaden .
0,16930 Dem chaiser muosen do entwichen .
0,16931 di uovrsten in dem riche .
0,16932 di e wider im waren
0,16933 di suchten sine genade .
0,16934 di guoten unt di rehten .
0,16935 di westen ez alle dem biscolf Albrehte .
0,16936 daz der sun ie wider im gegraif .
0,16937 daz was gaistlichen herren lait .
0,16938 daz riche het er vovr war .
0,16939 rehte sibenzehen iar .
0,16940 unt sehs manode mere .
0,16941 da ze spire begruben si den herren .
0,16942 Die uovrsten lobeten do ain sprache .
0,16943 hin ze dem stule ze ache .
0,16944 di uovrsten chomen da zesamene .
0,16945 biscolf manige .
0,16946 si rieten listeliche .
0,16947 wa si in dem riche .
0,16948 dehan uovrsten naemen
0,16949 der dem riche wol gezaeme .
0,16950 do horten si diche wol loben .
0,16951 uon sahsen . ain herzogen

0,16952 den guoten Luhtheren .
0,16953 si ladeten in mit grozen eren .
0,16954 Ir boten scovfen si do dar zuo .
0,16955 di arbaiten spate unt fru .
0,16956 da ze bruneswich . si in do uovnden .
0,16957 an den selben stunden .
0,16958 alse er daz maere uernam .
0,16959 uil sciere besant er sine man .
0,16960 er sprach ir rat wolt er haben .
0,16961 ob er z mit ihte wideren maehte .
0,16962 er sprach daz er ne tohte .
0,16963 ze hainen grozen arbaiten mere .
0,16964 daz widerrieten im di herren .
0,16965 ia sprachen di herren alle .
0,16966 im solte wol geuallen .
0,16967 daz in di uorsten lobeten
0,16968 ze rihtaere . unt ze uogete .
0,16969 mit rate si in beuiengen .
0,16970 daz si in sin ze iungest ubergiengen .
0,16971 daz er ze megenzen gerait .
0,16972 daz was zewein gebruoderen lait .
0,16973 der hiez Chovnrat . der ander hiez Friderich .
0,16974 uil tivre uermazen si sich .
0,16975 er ne wovrde niemer mere .
0,16976 ir chunich noch ir herre .
0,16977 Daz was daz ander lait .
0,16978 der herzoge uon behaim uertraip .
0,16979 Otten uon merhaern
0,16980 ainen uovrsten harte fraeuelen .
0,16981 do floh er ze dem chunige .
0,16982 den sahsen geuiel iz ubele .
0,16983 si sprachen iz waere wider dem riche getan .
0,16984 iz solte an alle ir ere gan .
0,16985 di uovrsten chomen des inain .
0,16986 der chunich suchte hin ze behaim .
0,16987 do was der behaim walt .
0,16988 allenthalben uerhaget .
0,16989 daz der niemen mahte durch chomen .
0,16990 er ne hete den lip da ze stete uerlorn .
0,16991 Otto was ain listiger man .
0,16992 tusent riter er zu sich nam .
0,16993 si huben sich ze uovzen .
0,16994 div ros si hie uz liezen .
0,16995 sie wolten dar in sin geslichen .
0,16996 do was der sne so michel .
0,16997 s ne heten wek noch phat .
0,16998 di helde wovrden harte nothaft .
0,16999 ir gewaeffen si selbe truogen .

0,17000 di helde begunden harte muoden .
0,17001 di behaim wovrden sin gewar .
0,17002 uil sciere . gerehten si sich dar .
0,17003 di sahsen wovrden alremaist erslagen .
0,17004 Otto chom ovch niemer mer dane .
0,17005 Aines morgenes do ez tagete .
0,17006 der herzoge Volrich behabete .
0,17007 den chunich unt di sine .
0,17008 di uovrsten begunden harte zwiuelen .
0,17009 di wisen di do da waren .
0,17010 biscolfe . v . grauen .
0,17011 di gerieten dem herzogen Ovlriche .
0,17012 daz er dem chunige solte entwichen .
0,17013 er waere des riches herre .
0,17014 do geuolget in der herre .
0,17015 des chuniges hulde er gewan .
0,17016 sit wart er sin haimlich man .
0,17017 daz er des riches ratgebe was .
0,17018 uovr nurenberc er mit im saz .
0,17019 Chunrat . v . Friderich .
0,17020 uil harte flizeten si sich .
0,17021 Zwene herzogen here .
0,17022 was si mer unt mere .
0,17023 dem chunige ze laide mahten getuom .
0,17024 wol hulfen in dar zu
0,17025 frivnt . v . mage .
0,17026 di uovrsten huolfen dem chunige trage .
0,17027 di herzogen . unt ir man .
0,17028 mit ovf gerihtem uan .
0,17029 wovsten si daz riche .
0,17030 uil harte fraeuelliche .
0,17031 der chunich ioch div saelige chunigin .
0,17032 uil diche flegete si minen trehtin .
0,17033 baide . wile . unt stunde .
0,17034 manten si got dar umbe .
0,17035 durch siner muter libe .
0,17036 daz er z genaediche sciede .
0,17037 nach gewarhait der sele .
0,17038 unt ovch nach des riches ere .
0,17039 Uovrsten sumeliche .
0,17040 gerieten do in dem riche .
0,17041 si rewelten den herzogen Chuonraten .
0,17042 si uergaheten sich ain tail ze harte .
0,17043 si hiezen in div riche sagen .
0,17044 si wolten Chovnraten haben
0,17045 ze chunige . unt ze herren
0,17046 da ze niwenburch . huben si den werren .
0,17047 da lobeten si in ze chunige .

0,17048 gaistlichen herren geuiel daz ubele .
0,17049 Der strit wonete do so lange .
0,17050 unze di biscolf mit panne .
0,17051 ze dem chunige griffen .
0,17052 di herzogen in do entwichen
0,17053 Chovnrat floh ze mailan .
0,17054 des riches craft sich do uovr nam .
0,17055 do uolgete .
0,17056 hin ze den lancparten .
0,17057 Friderich uon ualkenstain .
0,17058 der was siner aitgenoze ain .
0,17059 Ain burch haizet spire .
0,17060 daz en stunt niht lange wile .
0,17061 unze si der chunich Luther besaz .
0,17062 wande si der aehtaere hovbestat was .
0,17063 Chovnrat si troste .
0,17064 daz er di burch loste .
0,17065 daz en was frum niht .
0,17066 der chunich Luther si nie uerliez .
0,17067 unze si im di burch ergaben .
0,17068 alle di dar inne waren .
0,17069 di swovren hulde dem riche .
0,17070 ia gemerte got taegeliche .
0,17071 dem chunige Luthere .
0,17072 alle sine waerlich ere .
0,17073 Under div wart ze rome ain strit .
0,17074 ia huben si wider ainander grozen nit .
0,17075 si sazten zwene babes an den stuol .
0,17076 der chunich Luther dar mit her uovr .
0,17077 mit raten der uovrsten gemaine .
0,17078 so uerwovrfen si den ainen .
0,17079 der da Petrilewes haeiz .
0,17080 uon dem stuole man in stiez .
0,17081 si geuestenoten innocentium .
0,17082 wider got ne mac niemen niht getuon .
0,17083 der babes wihet in do ze chaiser .
0,17084 do gerieten si ain raise
0,17085 in daz lant ze pulle .
0,17086 daz was der uovrsten wille .
0,17087 der uovrste hiez da . Ruocher
0,17088 den uertraip der chunich Luother .
0,17089 in siciliam .
0,17090 do uovrte des chuniges uan .
0,17091 Chovnrat uon den swaben .
0,17092 unt alle di im e widerwaertich waren .
0,17093 di dieten im ze ware .
0,17094 ainen turn da ze bare .
0,17095 den gewan er mit michelen noten .

0,17096 des half im got der guote .
0,17097 Ze baieren was ein hezoge .
0,17098 der was in grozen lobe .
0,17099 er was ain uovrste also hersam .
0,17100 uil willic waren im sine man .
0,17101 er was des chaisers aidem .
0,17102 er was der allertivrsten laien ainer .
0,17103 die der bi den ziten lebeten .
0,17104 o wi waz er guter tugende habete .
0,17105 ain lant haizet tuskan .
0,17106 di marche er da gewan .
0,17107 ia uerdient er umbe daz riche .
0,17108 daz im der chaiser willicliche .
0,17109 baidiv leh unt gab .
0,17110 des richen herzogen craft .
0,17111 div scein wol da ze pulle .
0,17112 da frumt er wol sinen willen .
0,17113 Daz buch chundet uns gewis .
0,17114 ain berc haizet mons castitatis .
0,17115 ze sante benedicten berge .
0,17116 da nam er sine helde .
0,17117 si cherten . zu dem berge .
0,17118 si wovrden da wallaere .
0,17119 da dienten wol di abensaere .
0,17120 sie slufen in staeheline roke .
0,17121 dar uber legeten si linine chappen .
0,17122 div swert under den uohesen .
0,17123 si giengen barvovze .
0,17124 guoter sinne si pflegeten .
0,17125 si uenieten unt betten .
0,17126 den berch si vof slichen .
0,17127 di uiande si begriffen .
0,17128 si zuhtigoten si ungemahelichn .
0,17129 di burch antwovrten si dem riche .
0,17130 Der herzoge unt sine man .
0,17131 fro scieden si dan .
0,17132 beneuente hiez ain stat .
0,17133 di er mit sinem herscilte reuaht .
0,17134 do vovr er auer uovrbaz .
0,17135 ze ware sagen ich iv daz .
0,17136 ovf dem howeberge .
0,17137 da ubten sich sine helde .
0,17138 troie si da gewovnnen .
0,17139 mit sturme si dar in trungen .
0,17140 uil harte uermezzenliche .
0,17141 des tanchet in der kaiser riche .
0,17142 Uor der burc ze bare .
0,17143 der kaiser hiez ze ware .

0,17144 wovrchen ain antwerch .
0,17145 daz was groz unt starch .
0,17146 daz da haizet ebenhohe .
0,17147 iz wart erlich unt scone .
0,17148 dar uber hiez er dar in graben
0,17149 di haiden ne mahten der burch niht behaben .
0,17150 daz fivr niden ovf prach .
0,17151 ia habeten groz ungemah .
0,17152 di dar ovffe waren .
0,17153 di hiez der kaiser hahen .
0,17154 Mit der uovrsten aller lobe .
0,17155 do sazt er ain herzogen .
0,17156 den guoten Regenolden .
0,17157 der kaiser ne wolte .
0,17158 dennoch niht erwenden .
0,17159 er rait ze orterende .
0,17160 sinen scaft scoz er in daz mer .
0,17161 ia rihte der kaiser Luther
0,17162 daz saget daz buch uovr war .
0,17163 rehte zwelf iar .
0,17164 zwelf wochen unt zwelf tage .
0,17165 swer daz liet uernomen habe .
0,17166 der sol ain pater noster singen .
0,17167 dem almaehtigen got ze minnen .
0,17168 des chaiser Lutheres sele .
0,17169 er was wol . des riches herre .
0,17170 bi iem was der fride gut .
0,17171 dieu erde wol ier wurher trovch .
0,17172 er minnet alle gotteliche lere .
0,17173 unt behit auch wertliche here .
0,17174 er uuorhte min trehtin .
0,17175 sam tet deu saelige chovnigin .
0,17176 die armen sie bewatet .
0,17177 die notigen sie biriet .
0,17178 di haidenscaft sie bidwngen .
0,17179 svaz si an dem riche geuunnen .
0,17180 daz was gotes here .
0,17181 nov genade got ir baider sele .
0,17182 Die uursten chomen dov ze rate
0,17183 an ainen Chovnrad .
0,17184 der e wider dem riche was .
0,17185 der regensbovrgare geriet daz .
0,17186 der biscolf Heinrich .
0,17187 ain diezare also herliche .
0,17188 mitsamt dem behaime
0,17189 daz taten sie dem herzogen Heinrich ze laide
0,17190 unt sinem broder Welfe
0,17191 sie gewnnen grozze helffe

0,17192 durch den alten nieth .
0,17193 want sie bi des kaiser Lutheris ziet .
0,17194 in grozzen heren waren .
0,17195 die uursten begunden sin harte waren .
0,17196 Daz was der uursten rat .
0,17197 daz der chovnich Chovnrat .
0,17198 gab . dem herzogen Heinriche aien
0,17199 hofe ungenacdiclich .
0,17200 ze regensburch antwrt er ime schone .
0,17201 daz sper ioch die chrone .
0,17202 durch des riches here .
0,17203 er gesach in ovch niemer mere .
0,17204 Der chovnich hiez im dov uertailen .
0,17205 daz lant ze baiern .
0,17206 Liupolt richte dov daz lant .
0,17207 daz wart im ovbele gewant .
0,17208 want er e sin herre was .
0,17209 des erbe unt des lant er do besaz .
0,17210 Der herzoge Heinrich uur ze svaben .
0,17211 do tet im michel ungenade .
0,17212 der chovnich Chovnrad .
0,17213 der herzoge ze sahsen uertrieben wart .
0,17214 uon der uuerlte uersciet da der herre .
0,17215 got uone hiemele genade der sele .
0,17216 Welf do wider dem riche sich uermaz .
0,17217 der herzoge Liupolt faleie besaz .
0,17218 welf da mit im uaht .
0,17219 Liupolt wart da scadehaft .
0,17220 sine man wurden im reslagen .
0,17221 uil chovme er selbe dannen entran .
0,17222 Liupolt was ein helt govt .
0,17223 uil schiere er sich dar wider huop .
0,17224 da gewan er grozzen scaden .
0,17225 er ne mahte der helfe nieth haben .
0,17226 die im da trovwe gehizzen .
0,17227 wi gar si in uirliezen .
0,17228 do muse er ainderstunt entriennen .
0,17229 er en mahte nehain ere da gewinnen .
0,17230 Do geuucte sich also .
0,17231 der Chovnich zornde do .
0,17232 mit dem edelem uirsten Welf .
0,17233 do ne wolten im nieth helfen
0,17234 newerder friunt noch magen .
0,17235 si hovben sich also trage .
0,17236 want welf wider dem riche was .
0,17237 der chovnige Chovnrat winesperch besaz .
0,17238 Welf samente sine helede .
0,17239 er wolte die burch ledigen .

0,17240 mit dem chovnge er dov vahte .
0,17241 welf hete meror craft .
0,17242 vil liuzel in daz half .
0,17243 daz riche da uurtras .
0,17244 Welf uil chovme entran .
0,17245 im wurden geuagen sine man .
0,17246 winesperch man do regab .
0,17247 welf was uehtenes sad .
0,17248 Under deu uerhancte min trehtin .
0,17249 ain haiden hiez Sanguin .
0,17250 der slaich hin ze roas .
0,17251 also iz uon den christen geraten was .
0,17252 an ainen winachtage .
0,17253 also ih iv nu sage .
0,17254 der bilscolf di ersten misse sanch .
0,17255 ze den trun wart ain michel gedranch .
0,17256 di haiden da uur drungen .
0,17257 di cristen den scaden geuunnen .
0,17258 si sluogen den biscolf ze ware
0,17259 daz hovbet uiel im ovf daz corporale .
0,17260 da wart der waltunde got
0,17261 anderstunt gemarterote
0,17262 der christen marter wart groz
0,17263 daz plovt ze den tuorn uz floz
0,17264 da genas liuzel dehain wip oder man .
0,17265 wir ne chovnnen ieu niht rehte gesagen .
0,17266 wi uil der christen reslagen wart .
0,17267 den tieuel gerau sit der rath .
0,17268 want er liuzel dar an gewan .
0,17269 min trehtin die sele zu sich genam .
0,17270 Der babes Eugenius
0,17271 der gewarf do alsus .
0,17272 er hiez iz chlagen drate .
0,17273 dem chovnige Chovnrat .
0,17274 unt dem Chovnige Luothewige
0,17275 daz en stunt niht lange wile .
0,17276 unze der abbat Pernhart .
0,17277 den uursten geliebte die vart .
0,17278 er chom ze dem chunige Chovnrat .
0,17279 er manet in harte .
0,17280 mit siner suzen lere .
0,17281 er sprach daz selbe unser here .
0,17282 in dar zvo erwelte .
0,17283 der chovnich niht lenger ne tvelte .

